
2020 йил 25 январдан чиқа бошлаган    

Давоми 3-бетда

Илм-фан

СУНЪИЙ ИНТЕЛЛЕКТ

АҚШнинг ташкилотлар учун дастурий 
таъминот ишлаб чиқарувчи PEGA 
компанияси тадқиқотларига кўра, ҳозир 
фойдаланиладиган қурилмаларнинг  
77 фоизи аллақачон сунъий интеллектнинг 
бирор шакли билан жиҳозланган. 
Қолаверса, ҳаётимизнинг кўплаб 
жабҳасида, масалан, бизнес, саёҳат, 
соғлиқни сақлаш, банк, алоқа ёки  
таълимда кўзга ташланади. Хусусан, 
Facebook фотосуратлардаги одамларни 
таниб олганда, онлайн харид қилиш 
порталлари ўхшаш маҳсулотларни сизга 
таклиф қилганда ёки Google Maps реал  
вақт режимида тирбандлик ҳақида 
маълумот берганда сунъий интеллект 
ва машинавий ўқитиш технологиялари 
ишлаётганини кўриш мумкин.

ªЗБЕКИСТОН — ФРАНЦИЯ: 
ДªСТОНА МУНОСАБАТЛАРНИНГ 
ЯНГИ ВА ИСТИ¯БОЛЛИ ЙªЛИ 

Биз ва дунё

Жамиятимизнинг янги қиёфаси

Нуқтаи назар

ªЛЧОВДА АНИ¯ЛИК 
Йª¯ ЭКАН, НАТИЖАСИ 

КУТИЛГАНДЕК БªЛМАЙДИ

“Маҳаллабай” ишлаш тизими йўлга қўйилиши бу бора-

даги ислоҳотларнинг узвий давоми бўлди. Мамлакатимизда 
барча ижтимоий-иқтисодий дастурларни аҳоли талабидан 
келиб чиқиб амалга оширишда маҳалла раиси, ҳоким 
ёрдамчиси, хотин-қизлар фаоли, ёшлар етакчиси, про-
филактика инспектори, солиқчи ва ижтимоий хизмат 

ходимидан иборат “Маҳалла еттилиги”нинг ўз ўрни бор. 
Ўтган қисқа вақт шуни кўрсатдики, маҳаллаларда ушбу ла-

возимларнинг жорий этилиши давлат фуқаролик хизмати 
олдида турган қатор муҳим масалаларни бирламчи бўғинда 
ҳал қилишга ёрдам бермоқда.

“МА²АЛЛА ЕТТИЛИГИ”
ЁХУД ДАВЛАТ ХИЗМАТИДАГИ ИСЛОҲОТЛАРНИ  

РЎЁБГА ЧИҚАРИШДА УШБУ ТИЗИМНИНГ АҲАМИЯТИ ҚАНДАЙ?

Давлат хизматини ривожлантириш ва 
бошқарувда юқори самарадорликка 
эришиш мамлакатимизда 
амалга оширилаётган маъмурий 
ислоҳотларнинг муҳим йўналишидир. 
Бу жабҳада халқчил сиёсат туфайли 
давлат идоралари халққа хизмат 
қиладиган замонавий тизим 
яратилди. Халқни эшитиш, аҳолини 
қийнаётган муаммоларга тез ва 
самарали ечим топишда  
“Инсон — жамият — давлат” 
тамойилига амал қилиш давлат 
хизматчилари фаолиятининг бош 
мезонига айланди.

Биз рақамли технологиялар асрида яшаяпмиз. Улар 
Ердан чексиз узоқликдаги галактикаларнинг хусусиятини 
аниқлашдан тортиб, кундалик ҳаётимизнинг кўплаб 
соҳаларини бошқармоқда. Энг чигал масалаларни ҳам 
сонияларда ҳал этишга хизмат қиляпти. Ҳар қандай маҳсулот, 
у машинасозлик, электротехника, озиқ-овқат саноатига мансуб 
бўладими, тиббиёт, инсон ҳаёти ва хавфсизлиги ёки бирор 
хизмат кўрсатиш соҳасига доирми, ўлчашларсиз яратилмайди, 
бажарилмайди. Англаганингиздек, ишончли ўлчашлар 
бирлиги ҳар қандай бошқариш, таҳлил қилиш, олдиндан 
режалаштириш ёки кузатишнинг асоси ҳисобланади. 

Давлатимиз раҳбари 2022 йил 
21-22 ноябрь кунлари Францияга 
олий даражадаги учрашув ва музо-

караларга бой бўлган иккинчи таш-

рифини амалга оширди. Ушбу таш-

риф доирасида Франция Миллий 

Ассамблеяси раиси Яэль Брон-  
Пиве, Франциядаги етакчи компа-

ния ва молия институтларининг 
вакиллари билан ҳам учрашувлар 
бўлиб ўтди. 

Гидроэлектр станциялар кунлик 
энергияни барқарор таъминлашда энг 
самарали восита. Улардан олинадиган 
электр таннархи ҳам бошқа манбаларга 
нисбатан анча арзон. Шу боис, бу соҳа-

ни ривожлантиришга катта эътибор қа-

ратилмоқда.
Дастлабки ўрганишларга кўра, юр-

тимиздаги гидроэнергетика салоҳияти 
8 минг мегаваттни ташкил қилади. Ле-

кин ҳозир бунинг 2 минг 200 мегаватти 
ишлатилмоқда, холос. Соҳага хорижий 
инвестиция ва хусусий секторни жалб 
қилиб, 2030 йилга қадар жами қувват-

ларни 6 минг мегаваттга етказиш белги-

ланган.
Бунинг учун ҳуқуқий, иқтисодий ша-

роитлар яратилган. Жумладан, кичик ва 
микро ГЭСларни қуриш истагидаги тад-

биркорларга ерларни 20 йил муддатга 
ижарага бериш, улар ишлаб чиқарган 
электрни давлат томонидан кафолатли 
сотиб олиш тизими жорий қилинган.

Йиғилишда соҳадаги лойиҳаларнинг 
ҳозирги ҳолати кўриб чиқилди.

Бу йил 20 та, 2024 йилда 38 та кичик 
ва микро ГЭС қуриш режалаштирилга-

ни, лекин айрим лойиҳалар кечикаётга-

ни қайд этилди. Вилоят ҳокимлари яқин 
ойларда бу йилги 20 та станция ишга ту-

ширилиши ҳақида ахборот берди.
Шунингдек, “Ўзбекгидроэнерго” ак-

циядорлик жамияти томонидан жами 
қуввати 197 мегаватт бўлган 7 та йирик 
ГЭС фойдаланишга топширилади. Бу-

нинг ҳисобига электр ишлаб чиқариш 7 
миллиард киловатт-соатга етказилади.

Давлат раҳбарининг топшириғига 
кўра, мутахассислар томонидан гид-

роэнергетикада  қўшимча 1 минг мега-

ваттлик захира аниқланган. Мисол учун, 
Норин дарёсига каскадлар қуриб, 230 
мегаваттлик қувватларни ишга тушириш 
ва Намангандаги 450 минг аҳоли учун 
етарли электр ишлаб чиқариш мумкин.

Келгуси йилда қуёш ва шамол 
электр станциялари қуввати 3,5 минг 
мегаваттга етади. Бунда электр, асо-

сан, кундуз куни ишлаб чиқарилиши 
ҳисобига энергетика тизимида рост-

ловчи қувватларга эҳтиёж ортади. Шу 
боис, давлатимиз раҳбари 2030 йилни 
кутмасдан, режадаги 6 минг мегаватт-

лик станцияларни қуриш бўйича беш 
йиллик дастур ишлаб чиқиш зарурли-

гини таъкидлади. Лойиҳаларга хусусий 
шериклик асосида хорижий энергетика 
компанияларини жалб қилиш зарурли-

ги айтиб ўтилди.
Маълумки, куз-қиш мавсумига тайёр-

гарлик масалалари  Президентимизнинг 

доимий диққат марказида бўлиб туриб-

ди. Йиғилишда энергетика тизимида шу 
борадаги ишларга тўхталиб ўтилди.

Сўнгги беш йилда мазкур тармоқ ва 
трансформаторларни модернизация қи-

лишга 4 триллион сўмдан зиёд маблағ 
ажратилди. Жорий йилда Тошкент шаҳ-

ридаги энергетика инфратузилмасини 
модернизация қилиш бўйича катта дас-

тур бошланди.
Шунингдек, ҳар бир вилоятда куз-

қишни беталафот ўтказиш учун камида 
10 миллиард сўмдан захира шаклланти-

рилмоқда. Бу маблағлар эвазига транс-

форматор, сим ва бошқа эҳтиёт қисмлар 
янгилаб борилади.

Умуман, ҳудудлардаги 33 мингта 
трансформатор ва 122 минг километр 
электр тармоқлари эскирган. Бу ҳолат, 
айниқса,  Тошкент, Наманган ва Сир-
дарё вилоятларида кўп. Жорий йил-

нинг 9 ойида жами ишлаб чиқарилган 
электрнинг 12 фоизи йўқотилган.

Шу боис, эскирган трансформатор ва 
тармоқларни янгилаш, электр йўқотиш-

ларини йилига 1-2 фоиздан камайтириб 
бориш зарурлиги таъкидланди.

100 мингдан ошиқ улгуржи истеъ-

молчи ҳамда 648 мингта янги хонадон 
электр энергиясини ҳисобга олиш ва 
назорат қилишнинг автоматлаштирил-

ган тизимига уланмагани қайд этилиб, 
бу борада тегишли кўрсатмалар берил-

ди.
Айрим ҳудудларда қозонхона ва ис-

сиқлик тармоқларини таъмирлашда қо-

лоқликлар борлиги айтиб ўтилди. Иж-

тимоий соҳа муассасаларини куз-қиш 
мавсумига тайёрлаш ҳолати ҳам яхши 
эмас. Энергия сарфи юқори бўлган 
қозонларни янгилаш режаси тиббиёт 
муассасаларида 62 фоизга, боғчаларда 
54 фоизга, мактабларда 40 фоизга ба-

жарилган, холос.
Мутасаддиларга таъмирлаш ва мо-

дернизация ишларини жадаллашти-

ришга барча куч ва воситаларни сафар-

бар қилиш бўйича топшириқ берилди. 
Шунингдек, куз-қиш мавсумида аҳо-

ли ва ижтимоий соҳа муассасалари 
эҳтиёжи учун кўмир етказиб бериш 
масалаларига тўхталиб ўтилди. Бу бо-

рада қўшимча захира яратиш, хусусий 
секторни ҳам жалб қилиш муҳимлиги 
қайд этилди.

Аҳоли эҳтиёжи учун етказиб берилган 
кўмирни юқори нархларда ноқонуний 
сотиб юбориш ва талон-тарож қилишга 
йўл қўймаслик бўйича қатъий кўрсатма 
берилди.

ЎзА

Президент Шавкат Мирзиёев 31 октябрь куни 
гидроэнергетика соҳасида амалга оширилаётган лойиҳалар 

ва энергетика тизимини куз-қиш мавсумига тайёрлаш бўйича 
вазифалар ижроси юзасидан йиғилиш ўтказди.

Президент Шавкат Мирзиёев 31 октябрь куни ўтказган 
гидроэнергетика соҳасида амалга оширилаётган 

лойиҳалар ва энергетика тизимини куз-қиш мавсумига 
тайёрлаш бўйича вазифалар ижроси юзасидан йиғилиш 
аввалида ҳозирги кунда бутун дунёда катта ташвиш ва 
хавотир уйғотаётган масалага алоҳида тўхталиб ўтди.

Ўзбекистон Республикаси Президенти 
Шавкат Мирзиёевнинг таклифига биноан Франция 

Республикаси Президенти Эммануэль Макрон  
1-2 ноябрь кунлари расмий ташриф билан 

мамлакатимизда бўлади.

ГИДРОЭНЕРГЕТИКА СО²АСИДАГИ 
ЛОЙИ²АЛАР ВА КУЗ-¯ИШ 

МАВСУМИГА ТАЙЁРГАРЛИК 
²ОЛАТИ КªРИБ ЧИ¯ИЛДИ

Ўзбекистон ва Франция ўртасида 1992 йил 
март ойида дипломатик муносабатлар 

ўрнатилганидан буён самарали ва ўзаро 
манфаатли ҳамкорлик ривож топиб бормоқда

Давоми 2-бетдаДавоми 4-бетда

Давоми 5-бетда

Ташриф дастурига мувофиқ, 
Самарқанд шаҳрида олий дара-

жадаги музокаралар бўлиб ўтади. 
Уларда Ўзбекистон билан Фран-

ция ўртасидаги кўп қиррали муно-

сабатларни янада ривожлантириш 
масалалари кўриб чиқилади.

Савдо-иқтисодиёт, инновация, 
инвестиция ва маданий-гуманитар 
соҳаларда амалий ҳамкорликни 
кенгайтириш масалалари эътибор 
марказида бўлади.

Ўзбекистон ва Франция раҳбар-

лари икки мамлакатнинг етакчи 
компаниялари ва банк-молия инс-

титутлари иштирокидаги қўшма 
бизнес-форуми ишида ҳам ишти-

рок этади.
Саммит якунида бир қатор ҳу-

куматлараро ва идоралараро би-

тимлар ҳамда савдо-инвестиция-

вий келишувлар тўпламини қабул 
қилиш кўзда тутилган.

ЎзА

ФРАНЦИЯ ПРЕЗИДЕНТИ 
РАСМИЙ ТАШРИФ  

БИЛАН ªЗБЕКИСТОНГА КЕЛАДИ

Я¯ИН ШАР¯ДА КЕСКИНЛАШАЁТГАН 
ВО¯ЕАЛАРГА ДОИР 

Президент Шавкат Мирзиёевнинг 2018 йил 
8-9 октябрь кунлари Францияга амалга оширган 
расмий ташрифи ўзаро муносабатларнинг янги 
босқичини бошлаб берди.

“Маълумки, Исроил армияси ва 
 Хамас ҳаракати ўртасида давом 
этаётган қуролли тўқнашувлар гума-

нитар инқирозни чуқурлаштирмоқда, 
тинч, бегуноҳ аҳоли орасида кўп сон-

ли қурбонларга олиб келмоқда.
Болалар ва аёллар ҳалок бўлмоқ-

да, одамлар бошпанасидан айрил-

моқда, ўз уйларини ташлаб кетишга 
мажбур бўлмоқда.

Биз Фаластин ва Исроил томони-

дан қурбон бўлган барча инсонлар-

нинг оилаларига чин дилдан таъзия 
ва ҳамдардлик изҳор этамиз.

Мен Ғазо сектори аҳолисига баҳо-

ли қудрат ёрдам кўрсатиш учун Бир-

лашган Миллатлар Ташкилотининг 
Яқин Шарқ агентлигига 1 миллион 500 
минг доллар ажратиш ҳақида қарор 
қабул қилдим.

Биз Фаластин халқи билан бир-

дам эканимизни қатъий билдира-

миз ва унинг Бирлашган Миллатлар 
Ташкилоти Бош Ассамблеяси ва 
Хавфсизлик Кенгашининг илгари қа-

бул қилинган резолюцияларига му-

вофиқ ўз мустақил давлатини барпо 
этишга бўлган ҳуқуқини қўллаб-қув-

ватлаймиз.
Зўравонлик янада авж олаверса, 

бу халқаро вазиятнинг кенг миқёсда 
издан чиқишига, қуролли тўқнашув-

ларга янги кучлар тортилишига олиб 
келади.

Буларнинг барчаси Яқин Шарқ 
минтақаси билан чекланмай, узоқ ўл-

каларга ҳам тарқалиб кетадиган, оқи-

батини башорат қилиб бўлмайдиган 
фожиаларга олиб келиши мумкин.

Айнан шунинг учун ҳам биз ҳар 
икки томонни зудлик билан гумани-

тар мақсадларда муросага келишга, 
жанговар ҳаракатларни тўхтатиб, ни-

зони тинчлик йўли билан ҳал этишга 
чақирамиз.

Маълумки, биз яшаётган Марка-

зий Осиё минтақаси турли миллат ва 
конфессиялар вакилларининг ўза-

ро тинч-тотув ҳаёт кечириши бўйича 
ноёб тажрибага эга. Бу заминда аср-

лар давомида мусулмон, христиан ва 
яҳудийлар дўстлик ва ҳамжиҳатликда 
ёнма-ён яшаб келяптилар.

Мен бугунги фурсатдан фойдала-

ниб, барча юртдошларимизга, авва-

ло, ёшларимизга мурожаат қилиб, 
уларни турли ёлғон ташвиқотларга 
берилмасликка, қонунга зид хатти-
ҳаракатлар содир этмасликка чақи-

раман.
Бизнинг энг катта кучимиз, бебаҳо 

бойлигимиз бўлган тинч ва осойишта 
ҳаётимизни, ўзаро бирлик ва ҳамжи-

ҳатлигимизни барчамиз биргаликда 
асрашимиз зарур”, — деди давлати-

миз раҳбари.

ЎзА

²АЁТИМИЗНИ НЕЧОFЛИ¯ 
ЕНГИЛЛАШТИРАДИ?

Беш мингдан ортиқ аҳоли яшайди-

ган “Шомирза” МФЙ узоқ йиллардан буён 
муаммолар гирдобида эди. Ичимлик сув 
келтириш, электр тармоқларини янгилаш, 
кўчаларни асфальтлаш, мактаб, мактабга-

ча таълим ташкилотларини таъмирлаш, энг 
асосийси, томорқалардан унумли фойда-

ланиш учун сув таъминотини йўлга қўйиш 
сингари муҳим масалалар ечими учун жуда 
катта маблағ, ҳаракат ва сафарбарлик та-

лаб этиларди.
— Бугунги эътибордан шомирзалик-

ларнинг кўнгли тоғдек юксалган, — дейди 
маҳалла фуқаролар йиғини раиси Раҳма-

тилло Отақулов. — Дастлаб 904 хонадон, 
мавжуд 12 кўча ва ҳудудимиздаги ташки-

лот ва муассасаларда ўтказилган хатлов 
асосида “Обод хонадон”, “Обод кўча”, 
“Обод маҳалла” мезонларини жорий этиш 
бўйича бунёдкорлик ишларининг чора-
тадбирлар дастури яратилди. Таҳлиллар-

дан сўнг муаммолар, уни бартараф этиш 
юзасидан қилинадиган ишлар, сарфлана-

диган маблағ, молиялаштириш манбаси, 

Давлатимиз раҳбари чет мамла-

катларга ташрифи давомида ҳами-

ша ватандошлар билан кўришиб, 
фикр алмашиш, таклифларини ҳаёт-

га жорий этишга алоҳида эътибор 
қаратади. Ватандошларимиз билан 
алоқаларни мустаҳкамлаш, уларнинг 
жамоат бирлашмалари фаолиятига 
доир ташаббусларини қўллаб-қув-

ватлайди. 
Президентимиз қашқадарёлик 

сайловчилар билан учрашувда: “Му-
софир юртда, турли қийинчилик 
ва машаққатларга чидаб, ҳалол 
меҳнат қилиб, нон топиш осон 
эмас. Хорижда бундай шароитда 
яшаб келаётган одамларимизни 
ҳақиқий қаҳрамон, десак тўғри 
бўлади. Чет элларда тажриба ва 
малака орттираётган ана шундай 
ватандошларимизга раҳмат ай-
тишимиз керак”, дея таъкидлагани 
бежиз эмас. 

Юртимизда қўр олган ташаб-

бусларнинг амалий исботи ҳар қа-

дамда кўзга ташланаётгани бор гап. 
Жорий йилнинг 9-20 октябрь кунла-

ри “Ватандошлар” жамоат фонди 
вакиллари Ўзбекистон  делегацияси 

Ислоҳотлар амалда2023 йил – Инсонга эътибор ва сифатли таълим йили

²ЕЧ КИМ МУАММОЛАРИ БИЛАН 
ЁЛFИЗ ¯ОЛМАЙДИ

Қўштепа туманидаги “Шомирза” маҳалла фуқаролар йиғинида 
бўлаётган ободлик ва бунёдкорлик ишлари бу маскан ҳаёт тарзини 
тубдан ўзгартирди. Хонадонлар, кўчаларнинг меъморий қиёфаси 
гўзаллашмоқда, кўмакка муҳтож оилалар ҳар жиҳатдан ижтимоий 
қўллаб-қувватланяпти.

Хадичахон КАРИМОВА,
журналист

ижро муддати, масъуллар белгилаб олин-

ди.
Шу тариқа ҳудудда инвестиция дастури, 

республика ва вилоят бюджетининг қўшим-

ча манбалари, “Аёллар дафтари”, “Ёшлар 
дафтари”, “Саховат ва кўмак” ҳамда жа-

моатчилик жамғармалари, тармоқ корхона-

лари маблағлари, “Ҳар бир оила — тадбир-

кор” дастури доирасида жами 26 миллиард 
728 миллион 700 минг сўмлик қурилиш, таъ-

мирлаш ва ободонлаштириш ишлари бажа-

рилиши режалаштирилди. Аҳолининг эҳ-

тиёжманд қатламига деҳқончилик учун ер, 
асбоб-ускуналар учун субсидия ажратиш, 
бандлигини таъминлаш, моддий ёрдам бе-

риш белгиланди. 
Ўтган қисқа даврда “Обод хонадон” мезо-

ни асосида муаммоси бор 817 хонадоннинг 
743 тасида қайтадан қуриш, ички, ташқи, том 
қисмини таъмирлаш ишлари бажарилди. 
Эҳтиёжманд оилалар хонадонларини капи-

тал таъмирлаш ва реконструкция қилишда 
туман ташкилотлари кўрсатаётган беминнат 
ёрдамдан ҳамманинг кўнгли кўтарилмоқда.

— Ўзим ҳам қурувчиман, — дейди 
“Матонат” кўчасида яшовчи Маъруфжон 
Ғаниев. — Ишда жароҳат олганман, юра-

гимга стент қўйилган, оғир ишларга яра-

май қолдим. Шу боис, “Темир дафтар”га 
киритилганман, фарзандларим ҳали вояга 
етмаган. Бостирма уйимиздан кўчиб чиқиш 
учун қурилиш бошлаб, охирига етказа ол-

маётгандик. Қолган ишлар туман газлашти-

риш идораси ҳамда туғишган акам ёрдами 
билан битказиляпти. Яқин  кунларда кўчиб 
ўтамиз. Кўрсатилаётган кўмакдан кўнгли-

миз кўтариляпти.
— Бошимизга тушган оғир фожиадан 

эсанкираб қолдик, — дейди Чинобод кў-

часида яшовчи Зироатхон Мадраҳимо-

ва. — Тез тиббий ёрдамда ишлайдиган 
турмуш ўртоғим автоҳалокат туфайли 
оламдан ўтди,  қирқ бир ёшда эди. Уч 
фарзандим билан чирқираб қолдик. Ях-

шиям давлатимиз бор. Мени шифохона-

га фаррошликка ишга жойлаштиришди. 
Тикувчилик малакасига эгаман, замона-

вий ва қулай тикув машинаси беришди. 
Ишдан қайтганимдан сўнг касаначилик 
асосида махси тикяпман. Даромадим 
ҳам яхши бўляпти. Шу кунларда бемин-

нат ёрдам орқали уйимизга ошхона, 
ювиниш хонаси, тандирхона қуриляпти. 
Ўзимиз ҳам имконимиз борича ёрдам 
беряпмиз. 

Маҳаллада иккита оқова тармоғи қури-

лишига киришилди. Ҳозиргача 3,6 кило-

метр қазиш ишлари бажарилган бўлса, 3,4 
километр қувур пайвандланди. 308 та те-

мир-бетон таянч устуни ўрнатилди, тўққиз 
километр электр тармоғини тортиш, 10 та 
трансформаторни таъмирлаш давом этаё-

тир. Ички йўлларни шағаллаштириш жадал 
кечяпти. Тўрт километр йўлга асфальт ётқи-

зилди. 
Маҳалла дарвозасини қуриш, фуқаро-

лар йиғини биносини таъмирлаш, олд қис-

мини замонавий қиёфага келтириш, қуёш 
панели ўрнатиш, Чинобод кўчасида бола-

лар майдончаси  қуриш ишлари тегишли 
мутасаддилар назорати остида олиб бо-

рилмоқда. 
Режада маҳалладаги ижтимоий объект-

ларда бунёдкорлик ишлари ҳам кўзда ту-

тилган. Хусусан, 39-МТМ биносини жорий 
таъмирлаш, хом ғиштдан қурилган 30-МТТ 
биносини реконструкция қилиш,  23-умум-

таълим мактаби ўқувчилари учун спорт 
зали қуриш ҳамда жорий таъмирлаш, чим 
устида хоккейга қизиқувчи ёшлар учун 
спорт мактаби барпо этиш режалашти-

рилган. 

ХАЙРЛИ ТАШАББУСЛАР 
ХОРИЖДАГИ ВАТАНДОШЛАРНИ 

БИРЛАШТИРМО¯ДА

Бугун хориж мамлакатларида 
яшаб, турли йўналишларда 
фаолият юритаётган 
ватандошлар билан яқиндан 
ишлаш, уларнинг юртимизга 
бўлган дахлдорлик ҳиссини 
ошириш борасида янги 
ташаббус ва лойиҳалар 
амалиётга татбиқ этилмоқда. 
Айниқса, дунёнинг турли 
мамлакатларида яшаётган 
юртдошимиз учун ватани билан 
боғлиқ ҳар қандай воқелик жуда 
муҳимдир. Уларнинг ҳолидан 

хабар олиш, ташаббусларини қўллаб-қувватлаш эса чинакам 
қувонч, бахтдир. Янгиланган Конституциямизда давлат ўз 
ҳудудида ҳам, унинг ташқарисида ҳам фуқароларини ҳимоя 
қилиши ва ҳомийлик кўрсатишини кафолатлади.

Одилжон САТТОРОВ,
“Ватандошлар” жамоат фонди бошқаруви раиси

таркибида Россиянинг Новоси-

бирск, Томск, Самара, Санкт-Пе-

тербург ва Москва шаҳарларида 
бўлиб, манфаатли учрашувлар, жа-

моат бирлашмаларида турли музо-

каралар ўтказди.
Сафар давомида ватандошлар 

томонидан тузилган жамоат бирлаш-

малари ва миллий-маданий марказ-

лар вакиллари билан мулоқотлар 
ўтказилди, англашув меморандум-

лари имзоланди. Истиқболли ре-

жалар, таклифлардан келиб чиқиб, 
мақсадли ва тизимли ишлаш бўйича 
“йўл хариталари” ишлаб чиқилди. 
Учрашувларда жамоат бирлашма-

лари, миллий-маданий марказларга 
“Ватандошлар” жамоат фонди томо-

нидан ўзбек тилидаги мингдан ортиқ 
бадиий адабиёт ва қўлланма, мил-

лий ҳунармандлик буюмлари, чолғу 
асбоблари жамланмалари тақдим 
этилди. 

Бу каби эътибордан қувонган 
фаол ватандошларимиз буни ҳаёти-

даги тарихий воқеалардан бири ўла-

роқ эътироф қилди. “Ватандошлар” 
жамоат фонди ташаббуси билан хо-

рижда ўтказилаётган “Ватандошлар, 

бирлашайлик!” эзгу ғояси асосидаги 
тадбирларга хайрихоҳ эканини бил-

дириб, самимий фикрларини изҳор 
этишди.

— Россияда кўплаб ватандошла-

римиз яшайди. Имкон қадар уларни 
жамлаш, ўзлигимиз, миллийлигимиз-

ни унутмасликка ҳаракат қиламиз. 
Байрамларни биргаликда нишон-

лаймиз, муаммоларни биргалашиб 
ҳал этамиз. Бугун бизни Ватанимиз-

дан йўқлаб келишди. Бу ташриф-

лар ватандошлар қалбини ёритди. 
Марказимизга тақдим этилган ҳадя-

лардан миннатдормиз. Фонд билан 
ўтказилган учрашувдан кейин мар-

казимизнинг келгуси фаолияти яна-

да ривожланишига ишончим комил 
бўлди. Россиядаги ватандошлар ҳам 
бирлашиб, анъаналаримиз унутилиб 
кетмаслигига ҳиссамизни қўшишга 
тайёрмиз, — деди Рязань шаҳридаги 
“Олмос” ўзбек миллий-маданий мар-

кази раҳбари Зулайҳо Қодирова.
Бу каби илиқ фикрларни ҳар бир 

ватандошдан эшитиш мумкин эди. 
Бундан ташқари, ташриф мобайнида 
юртдошларимиз меҳнат қилаётган 
муассасаларга бориб, мурожаатлари 
тингланди. Мурожаатларнинг кўпи 
жойида ҳал қилиниб, муддат талаб 
этиладиганлари бўйича “йўл харита-

лари” тузилиб, ечими топилади.
Бу жараёнларда фидойи ватандош-

ларни оммага танитиш, салоҳиятини 
юртимиз истиқболига йўналтириш ва 
намуна сифатида кўрсатиш мақсади-

да фонд махсус ишчи гуруҳи жойлар-

дан турли лавҳалар тайёрлади. 
Мухтасар айтганда, бу каби уч-

рашувлар хорижда туриб, юртимиз 
ривожига ҳисса қўшиш истагидаги 
ватандошлар билан ҳамкорликни 
йўлга қўйиш, улар иштирокида янги 
истиқболли режалар тузишга хизмат 
қилади. 

ªЗБЕКИСТОН — ФРАНЦИЯ: ДªСТОНА МУНОСАБАТЛАРНИНГ 
ЯНГИ ВА ИСТИ¯БОЛЛИ ЙªЛИ 

Биз ва дунё

Ўзбекистонда амалга оширилаётган 
Тараққиёт стратегияси Франция раҳ-

барининг ислоҳотлар дастури билан 
яқинлиги, йирик халқаро ва минтақавий 
муаммоларни ҳал қилишда икки давлат 
ёндашувлари ўхшашлиги икки мамла-

кат муносабатлари янги даражага чи-

қишига жиддий таъсир кўрсатмоқда. Бу 
минтақавий ва халқаро ҳамкорликнинг 
мақбул шаклларини ривожлантиришга, 
янги хавф-хатар ва таҳдидларга бирга-

ликда қарши туришга хизмат қилмоқда. 
Ўзбекистоннинг Марказий Осиё мам-

лакатлари билан конструктив ва яхши 
қўшничилик муносабатларига эришиш-

га қаратилган минтақавий мулоқоти 
Франция ташқи сиёсатининг Марказий 
Осиё йўналишидаги интилишларига 
ижобий таъсир кўрсатадиган мутлақо 
янги муҳитни яратди. Юқори даражада-

ги алоқалар ҳам фаол ўсувчанлик касб 
этди.

Олий Мажлис Сенати ва Қонунчилик 
палатасида “Ўзбекистон — Франция” 
дўстлик гуруҳлари фаолият кўрсатмоқда. 
Икки давлат парламентлари аъзолари 
ўзаро ташрифлар алмашуви доирасида 
парламентлараро мулоқотни чуқурлаш-

тириш истиқболларини мунтазам муҳо-

кама қилиб келади.
Ўзбекистон ва Франция БМТ, Европа-

да хавфсизлик ва ҳамкорлик ташкилоти, 
Европа Иттифоқи ва бошқа халқаро ту-

зилмалар доирасида ҳам шериклар ҳи-

собланади.
Франция Ўзбекистоннинг иқтисодий, 

сармоявий ва молиявий-техникавий со-

ҳалардаги муҳим ҳамкоридир. Мамла-

катларимиз ўртасида турли соҳаларда 
алоқалар тобора фаоллашмоқда.

Бугунги кунда Ўзбекистонда Франция 
капитали иштирокидаги 47 корхона, жум-

ладан, 100 фоиз Франция сармояси асо-

сидаги 17 корхона фаолият кўрсатмоқ-

да. “Veolia”, “Suez”, “EDF”, “Total Eren”, 
“Voltalia”, “Orano”, “Airbus” каби етакчи 
компанияларнинг мамлакатимиздаги 
фаолияти геология-қидирув, энергетика, 
қурилиш материаллари ишлаб чиқариш, 
автомобилсозлик ва туризм соҳалари-

даги ҳамкорликнинг муваффақиятли 
 намуналари ҳисобланади. Улар комму-

нал хизматлар, энергетика ва транспорт-

нинг асосий тармоқларида хизмат кўр-

сатмоқда.
Савдо-иқтисодий ҳамкорлик бўйича 

ҳукуматлараро комиссия Ўзбекистон —
Франция муносабатларининг бу борада-

ги барча жиҳатларини кўриб чиқиш учун 
муҳим платформа бўлиб хизмат қил-

моқда. Унинг фаолияти икки мамлакат 
ўртасидаги савдо-иқтисодий алоқалар-

ни янада диверсификация қилиш ва чу-

қурлаштиришнинг янги йўналишларини 
аниқлашга ёрдам беради.

Жорий йил апрель ойида Тошкент-

да Франция Тадбиркорлар ҳаракати — 
“MEDEF International” билан ўзаро ҳам-

корликда ташкил этилган ва 35 дан ортиқ 
Франция компаниялари вакиллари иш-

тирок этган бизнес-форум дўст мамла-

кат ишбилармонларининг ҳамкорликни 
кенгайтиришга қизиқиши ортиб бораёт-

ганини яққол тасдиқлади.
2018 йилдан буён Тошкент шаҳрида 

ўз ваколатхонасига эга бўлган Франция 
тараққиёт агентлиги (ФТА) билан ҳам-

корлик ҳам самарали ривожланмоқда. 
ФТА билан ўтган йилнинг ноябрь ойида 
имзоланган 2023-2025 йилларга мўлжал-

ланган ҳамкорлик дастури доирасида 
қиймати 1 миллиард евродан ортиқ ло-

йиҳаларни амалга ошириш режалашти-

рилган.
Ўзбекистон ва Европа Иттифоқи ўрта-

сидаги Шериклик ва ҳамкорлик тўғриси-

даги битимга мувофиқ, Франция билан 
савдода энг қулай давлат режими ўрна-

тилди.
Маданий-гуманитар соҳадаги Ўзбе-

кистон — Франция муносабатлари кўп 
қиррали ва истиқболли ҳисобланади. 
Улар қамров доирасининг кенглиги, шу-

нингдек, юқори ўсувчанлиги ва ўзаро 
манфаатдорлиги билан ажралиб туради.

Ўтган йил ноябрь ойида Президент-

лар Шавкат Мирзиёев ва Эммануэль 
Макрон иштирокида “Ўзбекистон воҳа-

ларининг мўъжизалари. Карвон йўллари 
чорраҳасида” номли кўргазма очилиши 
мамлакатларимиз ўртасидаги маданий 
алоқалар ривожи тарихидаги муҳим во-

қеа бўлди. Ушбу кўргазма бир неча йил 
давомида тайёрланган бўлиб, ундан Ўз-

бекистон ва бошқа мамлакатлар музей-

ларида сақланаётган тарихий буюмлар 

ўрин олган. Бундан ташқари, бир қанча 
ўзбек-француз қўшма экспедициялари 
амалга оширилди, натижада қатор ар-

хеологик кашфиётларга эришилди. Лувр 
ва Ўзбекистон мутахассислари томони-

дан бир неча босқичда кенг кўламли рес-

таврация ишлари бажарилди. Шу куни 
Париждаги Араб дунёси институтида 
“Самарқандга йўл. Ипак ва олтин мўъ-

жизалари” кўргазмаси ҳам очилди. Ушбу 
кўргазма уч ойдан ортиқ вақт давомида 
Франция аҳолиси ва меҳмонларини мам-

лакатимизнинг бой ва ноёб тарихий-ма-

даний мероси билан таништирди.
Францияда фаолият юритаётган, 

1988 йилда ташкил этилган Темурийлар 
даври санъати ва тарихини ўрганиш ас-

социацияси ҳамда “Авиценна-Франция” 
уюшмаси ўзбек халқи тарихи ҳамда ме-

росига бўлган катта қизиқишнинг дали-

лидир.
Франция ва Ўзбекистон маданияти 

ҳамда анъаналарининг ўзаро таъсири, 
дўстона алоқалари самарали ривож-

ланиб бораётганининг яна бир тасдиғи 
сифатида Руэй-Мальмезон — Бухоро ва 
Лион — Самарқанд шаҳарлари ўртасида 

биродарлик алоқалари ўрнатилганини 
айтиш мумкин. Франция томони ўзбек 
халқининг бой маънавий ва маданий-та-

рихий меросига ҳурмат белгиси сифати-

да Франция шаҳарларида “Ўзбек боғи”ни 
очди, қомусий олим Ибн Сино ва Мирзо 
Улуғбек ҳайкалларини ўрнатди.

Ўз навбатида, Ўзбекистонда фран-

цуз тили, адабиёти ва маданиятини ўр-

ганишга катта эътибор қаратилмоқда. 
Айни пайтда ўрта махсус ва олий таъ-

лим соҳасида фаолият юритаётган уч 
мингга яқин ўқитувчи 200 мингга яқин 
ўқувчи ва талабаларга француз тили-

дан сабоқ бермоқда. Ўзбекистондаги 
700 та умумтаълим мактаби ва 6 та их-

тисослаштирилган мактабда француз 
тили ўқитилмоқда. 13 та университет-

да француз ёки роман тиллари кафед-

ралари ташкил этилган бўлиб, уларда 
талабалар француз тилини асосий тил 
сифатида ўрганади. 2019 йилда Самар-

қанд шаҳридаги 43-ихтисослаштирил-

ган мактабга Темурийлар даври тарихи 
ва санъатини ўрганиш уюшмаси асос-

чиси, Франция фуқароси Люсьен Керэн 
номи берилди.

Ўзбекистонда француз тили ва мада-

ниятини ривожлантириш, ўзбек-француз 
ҳамкорлигини мустаҳкамлашда мам-

лакатимизда муваффақиятли фаолият 
юритаётган Француз альянси ва Фран-

ция мактаби муҳим ўрин тутмоқда.
Француз тили ўқитувчилари халқа-

ро ассоциацияси ҳузурида Ўзбекистон 
француз тили ўқитувчилари уюшмаси 
ташкил этилди.

Университетлараро ва академик ҳам-

корлик алоқалари ҳам мустаҳкамланиб 
бормоқда. 2018-2023 йилларда таълим 
соҳасида туризм, археология, дизайн ва 
мода, француз филологияси, авиация, 
инклюзив таълим, бизнесни бошқариш, 
энергетика, сиёсатшунослик, авиация ва 
бошқа йўналишларда 50 дан ортиқ шарт-

нома ва меморандумлар имзоланди. 
Хусусан, сўнгги йилларда Франциянинг 
Париж-Сюд, Париж I Пантеон-Сорбонна, 
Париж II Пантеон-Ассас, Париж IV Сор-

бонна, Гренобль университети, Гренобль 
университети Ницца София-Антипо-

лис, Бриттань-сюд университети, Шарқ 
тиллари ва цивилизациялари миллий 
институти, Тулуза университети, Тулуза 
сиёсий тадқиқотлар институти, Версал 
миллий олий архитектура мактаби ва 
бошқа олий таълим муассасалари билан 
университетлараро алоқалар ўрнатилди. 
Ўзбекистон Республикаси Президенти 
ҳузуридаги Давлат бошқаруви академия-

си ва Франция Миллий бошқарув макта-

би ўртасида самарали алоқалар йўлга 
қўйилганини алоҳида таъкидлаш керак.

2019 йили Тошкент тўқимачилик ва 
енгил саноат институтида Париж халқаро 
мода академиясининг қўшма факульте-

ти, Бухоро давлат университети қошида 
“Vatel” туризм ва меҳмонхона бизнесини 
бошқариш мактабининг филиали ташкил 
этилди. Тошкент давлат транспорт уни-

верситетида Франция фуқаро авиация-

си миллий мактаби билан ҳамкорликда 
2021/2022 ўқув йилидан бошлаб фуқаро 
авиацияси учувчиларини тайёрлаш мак-

таби очилди. Ўз навбатида, Сорбонна 
университети ҳузуридаги Шарқ тиллари 
ва цивилизациялари миллий институти-

да ўзбек тилини ўргатувчи курслар йўлга 
қўйилган.

2021 йил октябрь ойида Тошкентда ва 
2022 йил ноябрда Парижда икки давлат 

олий таълим муассасалари ректорлари 
иштирокида биринчи ва иккинчи Ўзбе-

кистон — Франция таълим форумлари 
бўлиб ўтди.

Франция олий таълим ва илмий-тад-

қиқот институти Ўзбекистон Мактабга-

ча ва мактаб таълими вазирлиги билан 
ҳамкорликда республикамизда инклюзив 
таълимни ривожлантиришга кўмаклаш-

моқда.
Айни пайтда Тошкент шаҳрида Фран-

ция университетлари консорциуми иш-

тирокида Ўзбекистон — Франция кўп 
тармоқли университетини ташкил этиш 
бўйича ишлар давом этмоқда.

Археология ва маданий меросни 
сақлаш соҳасидаги алоқалар фаол ри-

вожланмоқда. Франциялик ҳамкорлар 
Ўзбекистондаги маданий мерос объ-

ектларини реставрация қилиш бўйича 
лойиҳаларни амалга оширишда ёрдам 
кўрсатяпти. Улардан бири Афросиёб му-

зейидаги “Элчилар” фрескасини рестав-

рация қилиш лойиҳасидир.
2018 йилда Францияда бўлиб ўтган 

71-Канн халқаро кинофестивалида “Ўз-

бекистон” павильонининг илк марота-

ба очилиши кинематография соҳасида 
муҳим воқеа бўлди. 2019 йилда Каннда 
бўлиб ўтган 72-халқаро кинофестиваль 
доирасида (“Marché du Film”) Ўзбекистон 
павильони очилди.

Франциялик сайёҳлар мамлакати-

мизга ташриф буюриш бўйича биринчи 
ўринни эгаллайди. Бунга Францияда 
Ўзбекистоннинг сайёҳлик салоҳиятини 
кенг тарғиб қилиш бўйича амалга оши-

рилаётган ишлар кўп жиҳатдан ёрдам 
бермоқда. Жумладан, машҳур “France 5” 
телеканалининг “Ажойиб сайр” дастури 
доирасида Ўзбекистон ҳақидаги фильм-

ни 1,4 миллион томошабин кўрган. Бу 
кўрсаткич ушбу теледастур тарихидаги 
энг яхши натижа сифатида қайд этиляп-

ти. Қолаверса, таниқли француз актёри 
Жерар Депардье Ўзбекистоннинг Фран-

циядаги туризм элчиси этиб тайинланга-

ни ҳам мамлакатимиз жуда қизиқарли ва 
истиқболли сайёҳлик йўналиши сифати-

да кўпчиликнинг эътиборини тортди.
Мухтасар айтганда, ҳеч шубҳасиз, 

динамизм ва стратегик йўналтирилгани 
билан ажралиб турадиган кўп қиррали 
Ўзбекистон — Франция муносабатлари 
улкан истиқболга эга, деб айта оламиз. 
Шу нуқтаи назардан, Франция Президен-

ти Эммануэль Макроннинг мамлакати-

мизга бўлажак ташрифи сўнгги йиллар-

да фаоллашган Ўзбекистон — Франция 
муносабатларининг мантиқий давоми 
бўлиб, икки давлат ўртасидаги ўзаро 
манфаатли ва кўп қиррали ҳамкорлик-

ни янги поғонага олиб чиқиш учун замин 
яратади. 

“Дунё” АА

Бошланиши 1-бетда



32023 йил 1 ноябрь, 227-сон

Жамиятимизнинг янги қиёфаси

“МА²АЛЛА ЕТТИЛИГИ”

Ишонч ва эътибор 
руҳлантиради

Билим ва ҳалоллик инсонни 
муродига етказади

Аввало, давлат фуқаролик хизматига 
садоқатли ва шижоатли, ҳар бир маса-

лага мақбул ечим топишга қодир янги 
авлод кадрлари кириб келди. Салоҳият-

ли кадрлар захираси халқ орасидан 
чиққан, жойларда аҳолини қийнаётган 
муаммоларни ўрганган ва унинг ечимла-

ри устида бош қотириб, муайян натижа-

га эришган, янгича фикр ва дунёқараш-

га эга кадрлар билан тўлдириляпти. Шу 
билан бирга, дунё тажрибасида деярли 
учрамайдиган давлат фуқаролик хизма-

тидаги бу янгича тизим давлат хизмат-

чилари бошқарувнинг бевосита энг қуйи 
бўғинига қадар кириб бориши ва давлат 
сиёсатини айнан маҳалла даражасида 
янада кучайтиришга замин яратмоқда. 
Албатта, бу жиҳатлар замонавий давлат 
бошқаруви тизимида ўзига хос ютуқдир. 
Айни пайтда,  соҳадаги ислоҳотларни 

— Маҳалладаги ҳоким ёрдамчиси 
лавозимига хусусий сектордан ўтган-

ман. Бу давлат хизматчиси сифати-

да илк қадамим бўлди. Фаолиятим 
давомида одамларга кўмаклашиш, 
уларни рози қилишга ҳаракат қил-

дим. Ана шундай саъй-ҳаракатларим 
туфайли салоҳиятли кадрлар захи-

расига киришга эришдим.
Захирага киритилганимдан сўнг 

Давлат хизматини ривожлантириш 
агентлиги Қашқадарё вилояти фи-

лиали билан узвий боғлиқлик пайдо 
бўлди. Агентлик томонидан ташкил 
этилган семинарлар, давра суҳбат-

лари, малака ошириш курсларидаги 
иштироким билим ва қобилиятим-

ни янада ривожлантиришга туртки 
берди. Жумладан, онлайн платфор-

ма орқали қисқа муддатли малака 
ошириш курсларида иштирок этиб, 
тегишли сертификатни қўлга кирит-

дим. Ўзимнинг шахсий ривожланиш 
режамни ишлаб чиқиб, уни амалда 
қўллаб келмоқдаман. 

Давлат хизматини ривожланти-

риш агентлиги ташаббуси билан 
захира таркибига киритилганимиз-

дан сўнг вилоят ҳокимининг ўринбо-

сарига бир ҳафта муддатга дублёр 
сифатида бириктирилдим, вилоят 
бошқармаларида иш тажрибасини 
ўргандим. Шунингдек, Давлат бош-

қаруви академиясида бир ҳафталик 
малака ошириш курсида билим ва 
тажриба тўпладик.

— 2022 йилнинг январида Пахтачи ту-

манининг “Қувондиқ” маҳалла фуқаролар 
йиғинида ҳоким ёрдамчиси сифатида иш 
бошладим. Маҳаллада тадбиркорлик-

ни ривожлантириш, аҳолини иш билан 
таъминлаб, камбағалликни қисқартириш 
ва ишсизликни камайтириш чораларини 
кўрдик. Шу даврда маҳаллада 18 та янги 
тадбиркорлик субъекти ташкил этилишига 
кўмаклашилди. 107 ишсиз фуқаро бандли-

ги таъминланди, 25 ишсиз фуқарога 950 
миллион сўмдан зиёд имтиёзли кредит 

 замон талабига мос тарзда ривожланти-

риб бориш ҳам зарур.

августда давлат хизматини ислоҳ қилиш 
ва бошқарувда натижадорликни ошириш 
чора-тадбирлари юзасидан ўтказилган 
видеоселектор йиғилишида бу соҳадаги 
ишлар таҳлил этилиб, муҳим вазифалар 
белгилаб берилган эди. Хусусан, давлат 
идораларида “Маҳалладан — респуб-
ликагача” тамойили асосида кадрларни 
ўстириш ташаббуси илгари сурилганди. 

Президент ҳузуридаги Давлат хиз-

матини ривожлантириш агентлиги маз-

кур тизимнинг механизмларини иш-

лаб чиқди ва синовдан ўтказди. Янги 
тизимга кўра, маҳаллаларда фаолият 
юритаётган ҳоким ёрдамчилари, ёшлар 

етакчилари ва хотин-қизлар фаоллари 
орасидан минг нафар салоҳиятли кадр 
саралаб олинди. Номзодларни сара-

лаш жараёнида Оила ва хотин-қизлар 
қўмитаси, Маҳаллабай ишлаш ва тад-

биркорликни ривожлантириш, Ёшлар 
ишлари агентликлари ҳамда маҳаллий 
ҳокимликлар билан ҳамкорлик қилинди. 
Дастлаб фаолиятида ижобий натижа-

ларга эришган, халқ билан ҳамкорлик 
қилаётган номзодлар сараланди. 

Иккинчи босқичда назарий билими 
ва психологик ҳолатини аниқлаш мақса-

дида номзод тест синовидан ўтказилди. 
Сўнгра уларнинг касбий ва бошқарув кў-

никмаларини баҳолаш мақсадида суҳбат 
ташкил этилди. Суҳбат жараёнида ном-

зоднинг лидерлик қобилияти,  тизимли 

фикрлаши, натижага йўналганлик, мос-

лашувчанлик ва коммуникативлик ком-

петенцияларини аниқлашга алоҳида 
урғу берилди. Натижада 754 ҳоким ёр-
дамчиси, 196 ёшлар етакчиси ва 50 на-
фар хотин-қизлар фаоли салоҳиятли 
кадрлар захирасига саралаб олинди.

Номзодларнинг маълумотлар ба-

засини тўлиқ шакллантириш, улар-

нинг рейтингини юритиш мақсадида 
“zaxira.argos.uz” рақамли платформа-

си ишга  туширилди. Ушбу дастур шах-

сий ривожланиш режасининг бажари-

лиши, масофавий малака ошириш курси, 
стажировка ва дублёрлик натижаларидан 
келиб чиқиб, номзодларнинг рейтинг кўр-

саткичларини шакллантиради ҳамда улар-

ни автоматик тарзда “олтин”, “кумуш” ва 
“бронза” захираларга ажратади.

“Олтин” захирага киритилган номзод-

ларнинг 4 нафари илғор тажрибаларни 
ўзлаштириш мақсадида Хитой, 20 нафа-

ри эса Россияда тажриба ошириб қайт-

ди. Ўтган даврда меҳнат фаолиятида 
ижобий ютуқларга эришган салоҳиятли 
кадрлар захирасидаги номзодларнинг 
158 нафари турли даражадаги лаво-
зимларга тайинланди.

Биз ана шундай ёшлар, яъни ҳоким 
ёрдамчилигидан янада масъул лавозим-

га кўтарилган салоҳиятли кадрлар би-

лан суҳбатлашиб, уларнинг фикрларини 
ёзиб олдик.

Суннат БОЙҚОБИЛОВ, 
Пахтачи туман иқтисодиёт ва 
молия бўлими бошлиғи:

Жавлон РЎЗМЕТОВ, 
Президент ҳузуридаги Ижтимоий 
ҳимоя миллий агентлигининг 
Боғот тумани “Инсон” ижтимоий 
хизматлар маркази директори:

ажратилди ва улар ҳам доимий даромад 
манбаига эга бўлди.

2022 йил Давлат хизматини ривож-

лантириш агентлиги Самарқанд вилоят 
филиали томонидан танлов асосида са-

лоҳиятли кадрлар захирасига олиндим. 
Шундан сўнг шахсий ривожланиш ре-

жамни ишлаб чиқдим ҳамда ушбу режа 
асосида агентлик томонидан ташкил 
этилган давлат фуқаролик хизматчилари 
учун 50 соатлик масофавий малака оши-

риш курсида ўқиб, сертификат олдим.
Агентлик ташаббуси билан 2023 йил 

февралда Пахтачи туман ҳокимлигида 
икки ҳафта тажриба ўргандим. Бу жараён-

да туман ҳокимлиги ва ҳокимнинг бирин-

чи ўринбосари фаолияти билан яқиндан 

 танишдим. Шунингдек, 2023 йил 23 март-

дан 10 апрелгача Пахтачи туман ҳокимига 
дублёр сифатида бириктирилиб, раҳбар-

лик кўникмаларимни оширдим.

2023 йил 15 июндан бошлаб 
Пахтачи туман иқтисодиёт 
ва молия бўлими бошлиғи 
лавозимида ишлаб келаман. 
Бугунги иш жараёнимда 
ҳоким ёрдамчиси сифатида 
орттирган тажрибам жуда 
асқотяпти. Ҳудудимизга 
оид ижтимоий-иқтисодий 
масалаларга ечим топишда, 
аввало, халқимизнинг 
талаб ва эҳтиёжини, хоҳиш-
иродасини эътиборга 
оламиз. 

лиги лозим. Бу соҳа ходимларидан нафақат 
фидойилик ва ташаббускорликни, балки билим 
ва янгича тажрибаларни муттасил ўзлаштириб 
боришни, доимо аҳоли билан яқин мулоқотда 
бўлишни тақозо этади. 

Табиийки, ушбу соҳанинг ташкилотчиси си-

фатида зиммамизга юкланган вазифаларни 
тўлақонли бажаришда менга ҳоким ёрдамчиси 
сифатида орттирган тажрибам қўл келмоқда. 
2022 йил январдан 2023 йил августгача Хоразм 
вилояти Боғот туманидаги Абу Райҳон Беруний 
маҳалласида бу йўналишдаги фаолиятим мо-

байнида тадбиркорликни ривожлантириш, аҳоли 
бандлигини таъминлаш ва камбағалликни қис-

қартириш бўйича бир қатор чора-тадбирларни 
амалга оширдим. 

Сектор раҳбари ва тегишли ташкилотларнинг 
тавсиялари асосида Давлат хизматларини ри-

вожлантириш агентлиги томонидан ўтказилган 
тест синовларидан муваффақиятли ўтиб, сало-

ҳиятли кадрлар захирасига қўшилдим. Давлат 
фуқаролик хизматчилари учун ташкил этилган 
онлайн ҳамда офлайн ўқув курсларида билим ва 
маҳоратимни бойитдим. Албатта, бу жараёнда 
кўп янги билим ва кўникмаларни ўргандим. Энг 
муҳими, инсон эзгу мақсадларига фақат билим, 
меҳнат ва изланиш, ҳалоллик билангина етиши-

га амин бўлдим. Бу тушунчаларга иш фаолия-

тимда тўлиқ амал қиламан.  

Сардор РАҲМОНОВ, 
Камбағалликни 
қисқартириш ва бандлик 
вазирлиги бошқарма 
бошлиғи:

Айни пайтда Ғузор тумани ҳоки-

мининг қурилиш, коммуникациялар, 
коммунал хўжалик, экология ва кў-

каламзорлаштириш масалалари 
бўйича ўринбосари лавозимида иш-

лаяпман. Тўғриси, ёш бўлишимга 
қарамай, менга билдирилган бундай 
ишончдан жуда руҳландим. Шунинг 
баробарида масъулиятни ҳам яхши 
англайман. Буни Президентимиз-

нинг ёшларга қаратаётган эътибори 
ва қўллаб-қувватлови натижаси, деб 
биламан. 

Юксак ишонч ва эътиборга 
муносиб бўлиш зиммамдаги 
муҳим бурчдир. Бунинг 
учун ҳалол меҳнат қилиш, 
халқимизнинг манфаатини 
ҳар доим ҳар нарсадан устун 
қўйиш, ҳудудимизни янада 
ривожлантиришга оид дастур 
ва лойиҳаларни амалга 
оширишда ташаббус кўрсатиб 
иш олиб бориш асосий 
вазифамиздир. 

Баҳор ХИДИРОВА,
“Янги Ўзбекистон” мухбири

Бошланиши 1-бетда

Фарҳод КИЧКИНАЕВ, 
Ғузор тумани ҳокимининг 
қурилиш, коммуникациялар, 
коммунал хўжалик, 
экология ва 
кўкаламзорлаштириш 
масалалари бўйича 
ўринбосари:

— Аҳолининг ижтимоий ҳимояга муҳтож та-

бақасини қўллаб-қувватлаш ва камбағалликни 
қисқартириш Президентимиз юритаётган сиё-

сатнинг муҳим йўналиши. Сўнгги йилларда бу 
жабҳада катта қадамлар ташланди. Аввало, со-

ҳанинг ҳуқуқий асоси такомиллашди. Хусусан, 
янги таҳрирдаги Конституциямизда давлатнинг 
ижтимоий соҳадаги мажбуриятлари билан боғ-
лиқ нормалар қарийб 3 баробар кўпайди. Аҳоли 
бепул ва зарур тиббий хизматларнинг кафолат-

ланган ҳажмидан фойдаланиш ҳуқуқи мустаҳ-

камланди.
Бош қонунимизда меҳнатга лаёқатсиз ва ёл-

ғиз кексалар, ногиронлиги бўлган шахслар ҳамда 
аҳолининг ижтимоий жиҳатдан эҳтиёжманд бош-

қа тоифалари ҳуқуқлари давлат ҳимоясида бў-

лиши белгилангани ушбу соҳани ягона ёндашув 
асосида ислоҳ қилиш заруратини юзага чиқарди. 
Шу вазифаларни амалга ошириш мақсадида 
Ўзбекистон Республикаси Президенти ҳузурида 
Ижтимоий ҳимоя миллий агентлиги ташкил этил-

ди. Агентлик аҳолини ижтимоий ҳимоя қилиш ва 
ижтимоий хизматлар кўрсатиш соҳасидаги ягона 
давлат сиёсатини ишлаб чиқиш ва амалга оши-

риш бўйича ваколатли давлат органи этиб бел-

гиланди.
Айни пайтда мен ушбу агентликнинг Боғот ту-

ман бўлими “Инсон” ижтимоий хизматлар мар-

кази директори бўлиб ишлаяпман. Албатта, ҳар 
бир соҳанинг ўзига хос жиҳати бор. Ижтимоий 
ҳимоя тизимининг эса инсон қадрини асраш-

даги ўрни ўзгача. Зеро, бу соҳа вакиллари иш 
олиб борадиган қатламга эътибор, кўмак узвий 
ва давомли бўлиши зарур. Бу борада давлати-

миз томонидан яратиб берилган имконият ва 
имтиёзлардан ҳеч бир инсон бебаҳра қолмас-

* * *

Гувоҳи бўлганингиздек, мамлакатимизда фидойи ёшлар кўп. Улар жамият-

даги ислоҳотларга, Ватан ва эл-юрт тақдирига бефарқ эмас. Энг муҳими, ҳар 
бирининг қалбида шижоат ва дахлдорлик ҳиссини сезасиз. 

Бу каби ёш ва салоҳиятли кадрларнинг давлат бошқарувига кириб келиши 
эса жамиятнинг янги қиёфасини шакллантириш, ислоҳотларнинг янада сама-

радор бўлишига хизмат қилиши шубҳасиз.

ЁХУД ДАВЛАТ ХИЗМАТИДАГИ ИСЛОҲОТЛАРНИ РЎЁБГА ЧИҚАРИШДА 
УШБУ ТИЗИМНИНГ АҲАМИЯТИ ҚАНДАЙ?

— 2022 йил январда Наманган ви-

лоятининг Давлатобод туманидаги 
“Тадбиркор” маҳалла фуқаролар йи-

ғинида ҳоким ёрдамчиси лавозими-

да иш бошладим. Албатта, бунгача 
ҳам кўплаб тармоқларда иш тажри-

бам бор эди. Аммо маҳалла тизими 
мен учун янги йўналиш бўлди. 

Маҳаллада тадбиркорликни ри-

вожлантириш, аҳоли бандлигини 
таъминлаб, камбағалликни қисқар-

тириш ва ишсизликни камайтириш 
бўйича иш олиб бордим. Бу ерда 
иккита кичик саноат ҳудуди бўлиб, 
шу йўналиш драйвер соҳа сифа-

тида олинди. Маҳалладаги кўп қа-

ватли уйлар янги лойиҳа асосида 
қурилгани сабабли уларнинг ертў-

ласи хизмат кўрсатиш учун тайёр 
бино бўлиб хизмат қиляпти.

Ана шундай кўп қаватли уйлар-

дан бирининг ертўласида касб-ҳу-

нарга ўқитиш марказини ташкил эт-

дик. Шунингдек, кўп қаватли уйларда 
истиқомат қилаётган аёлларни да-

ромадли меҳнат билан таъминлаш 
мақсадида кооператив усулда уйига 
тикиш-бичиш ишлари тарқатишни 
йўлга қўйдик.

Ҳоким ёрдамчиси вазифасида-

ги иш фаолиятим давомида 32 та 
янги тадбиркорлик субъекти ташкил 
этилишига кўмаклашдим, натижада 
165 ишсиз фуқаро бандлиги таъмин-

ланди. 17 ишсиз фуқарога жами 560 
миллион сўмдан зиёд имтиёзли кре-

дитлар, 5 нафар ишсиз аёлга субси-

дия асосида тикув машиналари аж-

ратиш орқали уларнинг ҳам доимий 
иш ўрнига эга бўлишига эришдик.

Маҳаллада олиб борган шундай 
ишларим Президентимиз томонидан 
юксак баҳоланиб, “Келажак бунёдко-

ри” медали билан тақдирландим.
Ўтган йили Давлат хизматини 

ривожлантириш агентлиги томони-

дан ёш давлат хизматчиларининг 
билим ва касбий компетенциясини 
ошириш, илғор хорижий тажриба-

ларни ўрганиш ва амалиётда жо-

рий қилишга кўмаклашиш мақса-

дида Туркияда малака оширдим. 
Шунингдек, юртимизда ҳам бир 
неча босқичда малака ошириш 
курсларида билим ва тажрибамни 
бойитдим. Жумладан, Президент 
ҳузуридаги Давлат бошқаруви ака-

демиясида ўқидим.
Айни пайтда Камбағалликни қис-

қартириш ва бандлик вазирлигининг 
Камбағалликни қисқартириш, ҳоким 
ёрдамчилари фаолиятини мувофиқ-

лаштириш бошқармаси бошлиғи ла-

возимида ишлаяпман.
Камбағалликни қисқартириш 

мамлакатимизда юритилаётган 
ижтимоий-иқтисодий ислоҳотлар-

нинг муҳим йўналиши. Бу борада-

ги вазифаларни амалга оширишда 
“маҳалла еттилиги”нинг, хусусан, 
ушбу тизимда ишлаётган ҳоким ёр-

дамчиларининг ўрни катта. Ҳоким 
ёрдамчиси лавозими янги таъсис 
этилган бўлишига қарамай, бу соҳа 
вакиллари халқимиз орасида ва 
замонавий давлат бошқаруви тизи-

мида ўз ўрнини намоён этаётгани 
бежиз эмас. 

Бунга эришиш учун, аввало, дав-

латимиз раҳбари томонидан соҳа 
ходимларига барча имкониятлар 
яратиб бериляпти. Маҳаллада ишни 
ташкил этиш ва кўзланган натижа-

га эришиш учун, аввало, молиявий 
ресурс керак. Бунинг учун барча қо-

нуний ва амалий асослар мавжуд. 
Соҳа мутахассисларининг вазифаси 
бу имкониятдан қонуний ва оқилона 
фойдаланиб, ўз вазифасини сидқи-

дилдан бажариш. 
Тенгдошларимиз орасида эса 

буни тўғри англайдиган ва юксак 
қадрлайдиган ёшлар кўплиги қу-

вонарли. Мен ана шундай ташаб-

бускор, шижоатли, ватанпарвар 
ёшлар сафида эканимдан фахр-

ланаман.

Зотан, юртимизда ҳуқуқий, дунё-

вий, демократик ва ижтимоий дав-

лат барпо этиш борасидаги қатъий 
ва узоқни кўзлаб юритилаётган из-

чил сиёсат асосида “Инсон қадри ва 
манфаатлари учун” эзгу ғояси усту-

вор бўлиб бормоқда. Шунга ҳамо-

ҳанг тарзда инсон ҳақ-ҳуқуқларини 
таъминлаш орқали унинг жамиятда 
ўз муносиб ўрнини топишига зарур 
шароит ва имкониятлар яратилмоқ-

да. 
Буни эса давлатимиз раҳбарининг 

“Биз ҳамма учун очиқ ва сифатли 
таълимни камбағалликка барҳам 
бериш, халқ фаровонлигини оши-
риш ва барқарор иқтисодий ўсишга 
эришишнинг энг самарали омили, 
деб биламиз”, деган фикрлари маз-

мунидан англаб олиш мумкин.
Чиндан ҳам мажбурий ва болалар 

меҳнатига қатъий ирода билан бар-

ҳам берилиши орқали бир аср мобай-

нида миллионлаб инсонлар қаторида 
ўқитувчи ва шифокорлар, айниқса, 
мактаб ўқувчиларининг “пахта қулли-

ги”дан озод этилиши юқорида сана-

ганимиз адолат ва илм-маърифат-

нинг қадр топгани эмасми?! Шавкат 
 Мирзиёев йиғилиш иштирокчилари 
эътиборини юртимизда инсон ҳуқуқ-

ларини ҳимоя қилиш, мажбурий ва бо-

лалар меҳнатига тўлиқ барҳам бериш 
борасида эришилган натижаларга қа-

ратар экан, бундай деди: 
— Бир аср мобайнида Ўзбекистон-

да миллионлаб инсонлар пахта тери-

мига мажбурий равишда жалб этиб 

Анъанавий жамиятдан ахборотлашган 
жамият сари ҳаракатлар кечаётган даврда 
саноат тармоқларини калибрлаш, ижтимоий 
соҳада метрологик таъминотнинг аҳамияти 
катта. Бугунги кунда ўлчовлар ишлатилмай-

диган ҳудуд деярли йўқ. Ўлчовлар барча 
тармоқларда амалга ошириладиган меҳнат 
жараёнининг ажралмас қисми ҳисобланади. 
Сифатли ўлчовларни ўтказиш харажатлари 
анча юқори бўлиб, улар барча ишлаб чиқа-

риш харажатларининг тахминан 20 фоизини 
ташкил қилади.

Ўлчовлар муайян ижтимоий ва иқтисодий 
жараённинг ҳолати ҳақида маълумот бера-

ди. Нотўғри маълумотлар нафақат маҳсулот 
сифатининг пасайишига, балки ишлаб чиқа-

ришда бахтсиз ҳодисаларга ҳам олиб келиши 

мумкин. Мана шу сабабнинг ўзи олинган маъ-

лумотлар аниқ ва ишончли бўлиши зарурли-

гини кўрсатади.
Бугун метрология соҳаси жуда тез ривож-

ланмоқда. Чунки саноатнинг такомиллаши-

ши, ҳозирги замон талабларининг бажарили-

ши назорат-ўлчаш асбобларига боғлиқ.
Президентимизнинг 2017 йил 28 апрел-

даги “Ўзбекистон стандартлаштириш, мет-

рология ва сертификатлаштириш агентлиги 
фаолиятини такомиллаштириш чора-тад-

бирлари тўғрисида”ги қарорига мувофиқ, 
мавжуд “Миллий эталонлар маркази” дав-

лат муассасаси, “Метрология хизматлари 
кўрсатиш маркази” ва “Ўзбекистон миллий 
метрология институти” давлат корхоналари 
ташкил этилди. Шу билан бирга, “Ўзбекис-

тон миллий метрология институти” давлат 
корхонаси фаолиятининг асосий вазифала-

ри ва фаолият йўналишлари белгиланган.
Замонавий қурилмаларнинг тезкор иш-

лаши вақти-вақти билан юзага келиши 
мумкин бўлган хатолар даражасини пасай-

тириш имкониятига ижобий таъсир кўрсата-

ди, шунингдек, ўлчов натижасига номута-

носиблик таъсирини йўқ қилади. Масалан, 
потенциометрнинг иш оқими. Буларнинг 
барчаси ўлчаш жараёни ҳақида, билвоси-

та ўлчовларни бажариш даражасининг се-

зиларли ўсишидан далолат беради, чунки 
асбоблар тезлиги ўлчанадиган миқдорнинг 
тўғридан-тўғри таъсир қилувчи миқдорлар 
параметрининг ўзгарувчанлигига боғлиқли-

гини камайтиради.
Саноат ишлаб чиқаришида ўлчовларнинг 

роли ҳақида гапирганда, бугунги кунда мо-

дуль-блок принципи бўйича ўлчов воситала-

рини қуриш тенденциясини кузатиш мумкин. 
Ушбу принципнинг моҳияти шундан иборат-

ки, ўлчов воситаси ўлчаш схемасининг баъзи 
функцияларини бажара оладиган стандарт 
блоклар билан жиҳозланган. Шубҳасиз, бу 
ўлчов воситаларини қуришни тезлаштиришга 
ёрдам беради, шунингдек, уларнинг ишлаши-

ни соддалаштириб, ишлаб чиқариш харажат-

ларини камайтириш имконини беради.
Иқтисодиётнинг турли тармоқларида ўл-

чаш натижасининг аниқлиги, холислиги, 
ишончлилиги сифат ва хавфсизлик таъмин-

ланишида муҳим саналади. Метрологик фао-

Хусусан, ўтган йилги аномал совуқ-

да Сурхондарё вилоятида табиий газ 
таъминотида юз берган муаммолар — 
совуқдаги авария ҳолатлари, босим-

нинг кутилмаганда пасайиб кетиши, 
узилишлар ва чекловларни одамлар 
ҳануз унутгани йўқ. 

Хўш, жанубий вилоятда бу йилги 
куз-қиш мавсумини беталафот ўтка-

зиш учун ўтган йилги хато ва камчи-

ликлардан тегишли хулоса чиқарил-

дими? Истеъмолчиларни ишончли 
ёқилғи билан бир маромда таъмин-

лаш учун қандай чоралар кўрилмоқ-

да? Жойларда табиий газ узлуксизли-

ги таъминланадими?
Маълумотларга кўра, ёз фасли 

тандир тафтидек иссиқ ва қиши ҳам 
изғиринли бўладиган воҳада 129 минг 
истеъмолчи табиий, 460 мингга яқи-

ни  суюлтирилган газдан фойдалана-

ди. Табиий газ истеъмолчилари ўтган 
йилга нисбатан 22 мингга яқин кўпай-

ган. Ўз-ўзидан бу ҳолат табиий газга 
бўлган талаб ва эҳтиёжнинг янада ор-

тишини англатади.
“Ҳудудгаз Сурхондарё” газ таъми-

ноти филиали мутасаддиларининг 
таъкидлашича, бу йилги мавсумда ис-

теъмолчиларни табиий газ билан таъ-

минлашга жиддий масала сифатида 
қаралмоқда. Бунинг учун қишнинг совуқ 

Мулоҳаза

Тараддуд

Нуқтаи назар

келинди. Ҳар йили сентябрь ойидан 
декабргача аҳолининг асосий қисми 
— ўқитувчи ва шифокорлар, тадбир-

корлар, ишчи ва хизматчилар, энг 

ачинарлиси, мактаб ўқувчилари ва 
талабалар пахта теримига сафарбар 
қилинарди. Бунинг натижасида ўзбек 
пахтасига бойкотлар эълон қилинган, 
мамлакат эса йиллар давомида “қора 
рўйхат”ларга киритилган эди. Қатъий 
иродамиз туфайли энди буларнинг 
барчаси ўтмишга айланди. Халқимиз 
пахта қуллигидан буткул озод бўлди. 

 Бу сўзларни тинглар эканман, пах-

та далаларида кечган гўдаклик, ўқув-

чилик ва талабалик йилларим ёдимга 
тушди. Фарзандлариму набираларим-

га “Пахта қуллиги нимадир, бизлардан 
сўранглар”, деб айтгим, ўша давр би-

лан боғлиқ фожиаларни бирма-бир 
ҳикоя қилгим келади. Бу ҳикояларни 
ҳали батафсил ёзиш ниятим бор. Ҳо-

зир эса икки йил олдин кундалигимга 
қоралаган мана бу мулоҳазаларимни 
сиз билан бўлишмоқчиман. 

...Яқинда Озарбайжонда бўлга-

нимда, бир нарсага эътибор бердим. 
Уларда ҳам пахта экилар, далада худ-

ди биздаги каби, асосан, хотин-қизлар 
пахта терар экан. Бокудан Қорабоғнинг 
Шуша шаҳрига кетишда автобусни 
тўхтатиб, пахта тераётган хотин-қиз-

лар билан суратга тушишнинг имко-

ни бўлмади. Қайтишда эса кеч тушиб 
қолгани боис, теримчилар уй-уйларига 
тарқаб кетган эди. Дала четида авто-

бусни тўхтатиб, шоша-пиша суратга 
тушдим. Менга ҳамроҳлик қилаётган 
Россия, Украина ва Озарбайжон жур-

налистлари бу ишимга ҳайрон бўлди. 
Чунки улар “пахта миллий бойлик” 
деган шиоримизни асло тушунмайди. 
Пахтага муносабат фақат бизда (То-

жикистон ва Туркманистонда ҳам) си-

ғиниш даражасида бўлган. Қозоғистон, 
Қирғизистон ва Озарбайжонда унчалик 
эмас. У мамлакатларда пахтага бағиш-

лаб шеър ва достонлар, ҳикоя, қисса 
ва романлар ёзилмаган. Ҳатто журна-

листлар пахта ҳақида ёзмайди.
 Бизда эса халқни пахтага қул қи-

лиш сиёсати юритилган. Буни Комил 
Яшин 1977 йилда ёзган мақоласида 
қисман тан олган: 

“Неча асрлар давомида гул ўзбек 
шеъриятининг энг севимли образи бў-

либ келди. Гулни тасвирладилар, уни 
мадҳ этдилар. Гул ҳозир ҳам улкан, 

гуллаб-яшнаётган назмий боғимизнинг 
севимли чечаги бўлиб қолмоқда. Аммо 
энди адабиётимизда бошқа бир шеъ-

рий образ — оппоқ пахта гуллари — у 
билан ёнма-ён ўзлигини ёрқин ва кучли-

роқ намоён этмоқда. Шоирлар уни тас-

вирлаб, мадҳини куйларкан, халқининг 
улкан жасоратини, совет ватанпарвар-

лигининг ҳаётбахш кучи ва халқлар-

нинг қардошларча биродарлигини ша-

рафлайди. Улар ана шу ғаройиб гулга 
янги ҳаёт бахш этган партиямизнинг 
теран донишмандлигини шарафлайди! 
Республикамизда ушбу шеърий образ 
ҳам табиий, ҳам онгли равишда том 
маънода давлат аҳамияти касб этгани 
ўз-ўзидан тушунарлидир. Пахта рес-

публиканинг умумхалқ ишига қўшаётган 
салмоқли ҳисса бўлиб, ўзбек дала меҳ-

наткашлари сўнгги йилларда эришган 
шонли марра — беш миллион тонна 
“оқ олтин” эса иқтисодиётимизнинг зўр 
суръат билан юксалганини очиқ-ойдин 
кўрсатувчи далилдир”. 

Худди шу мақолада “Сермаҳсул 
пахтачилик, хусусан, саноат Ўзбекис-

тонда деярли йўқдан бор қилинди. 
Маълумки, Туркистон Россиянинг пах-

тага бўлган эҳтиёжини тўла қопламас, 
чор ҳукумати йилига олтин ҳисобида 
юз миллион сўмгача маблағ сарфлаб, 
бу хомашёни четдан ташиб келтирар-

ди. Туркистонга эса ўшанда ўз саноат 
корхоналари мавжуд эмаслигидан 
ҳатто кетмон ҳам четдан олиб кели-

нарди”, деб ёзади ёзувчи.
Ўша пайтда пахта ҳақида ёзил-

ган шеърлар, ҳикоялар, қиссалар ва 
романларни жамлаб, пахта қуллиги 
ҳақида катта бир докторлик диссер-

тациясини ҳимоя қилса бўлади. Қо-

лаверса, нафақат шоир-ёзувчилар, 
балки хонандалар ҳам “Пахтазор май-

донлари, мен сизга чин шайдолар, 
жўр бўлингиз куйларимга, серҳосил 
ижодкорлар”, дея пахта ҳақида ёниб-
жўшиб қўшиқ куйлаган. 

 Уни куйлаган хонанданинг қўши-

ғини опаларим терим пайтида жуда 
яхши кўриб хиргойи қилар эди: 

Ўзбекистон, қуёш бошингда сенинг,
Ой-юлдуз парвона қошингда сенинг. 
Зар унар тупроғу тошингда сенинг, 
Оқ олтин маскани ҳур она диёр. 
Биз болалар эса мактабдан дала 

шийпонига йўл олганимизда аскарча 
қадам ташлаб, мана бу қўшиқни куй-

лаганмиз:
Пахта экиб донг таратган,
Меҳнат қилиб бахт яратган.
Боғларига гул ярашган,
Озод ўлкам, обод ўлкам...
 Тарих зарварақларига сал ҳушёр-

роқ назар ташласак, аслида, пахта 
ҳеч қачон миллий бойлик бўлмаган. Бу 
ғояни махсус буйруқларга кўра шоир 
ва ёзувчилар ўз асарлари орқали халқ 
онгига сингдирган. Афсуски, “Пахта — 
миллий бойлик” деган касалликдан 
ҳамон қутула олмаётган юртдошлари-

миз орамизда бор. Пахта том маънода 
миллий бойлик бўлиши учун унга нис-

батан бозор иқтисодиёти талаблари-

дан келиб чиққан холда муносабатда 
бўлиш керак, холос...

ªЛЧОВДА АНИ¯ЛИК 

КУТИЛГАНДЕК БªЛМАЙДИ

Замонавий асбобсозликнинг 
муаммоларидан бири ўлчов 
воситаларининг ишончлилигини 

оширишдир. Бундай воситаларнинг 
бузилиши машинанинг ёки бошқа ҳар 
қандай тармоқнинг ишдан чиқишига 
сабаб бўлади. Хусусан, сифатсиз 
маҳсулотларнинг чиқарилиши, алоқа 
линияларида сигнал бузилиши, транспорт 
ишида бузилишларнинг пайдо бўлиши, 
мудофаа ускуналари самарадорлигини 
пасайтиради. Узоқ вақт давомида сезилмай 

қолган бундай “метрологик носозликлар” охир-оқибат ноқулай 
шароитда фалокатга олиб келиш эҳтимоли юқори.

Парахат МАТЯҚУБОВА, 
техника фанлари доктори, 
профессор

лият ва инфратузилманинг такомиллашиши 
доимий равишда иқтисодий ўзгаришлар ва 
маҳаллий ишлаб чиқариш, йирик ва кичик 
бизнес корхоналари ҳамда хусусий тадбир-

корликни қулай тарзда ривожлантириш ша-

роитига мос бўлиши керак.
Ҳозирги вақтда жуда кўп миқдорларни 

электр ва пневматик бўлиши мумкин бўлган 
ягона сигналларга айлантириш орқали ўл-

чанаётганини кузатишимиз мумкин. Бундай 
қурилмаларни ишлаб чиқиш ва ишлатишда 
автоматик тартибга солиш назарияси ва тех-

никасидан фойдаланиш муҳим.
Замонавий асбобсозликнинг муаммола-

ридан бири ўлчов воситаларининг ишончли-

лигини оширишдир. Бундай воситаларнинг 
бузилиши машинанинг ёки бошқа ҳар қандай 
тармоқнинг ишдан чиқишига сабаб бўлади. 
Хусусан, сифатсиз маҳсулотларнинг чиқари-

лиши, алоқа линияларида сигнал бузилиши, 
транспорт ишида бузилишларнинг пайдо бў-

лиши, мудофаа ускуналари самарадорлиги-

ни пасайтиради. Узоқ вақт давомида сезил-

май қолган бундай “метрологик носозликлар” 
охир-оқибат ноқулай шароитда фалокатга 
олиб келиш эҳтимоли юқори.

Мамлакат учун ўлчовларнинг амалий ро-

лини тавсифловчи бир нечта мисолларни 
келтирамиз: ўлчаш ускуналарига харажатлар 
улуши ускуналар учун барча харажатлар-

нинг тахминан 15 фоизини, машинасозлик 
ва радиоэлектроникада тахминан 25 фои-

зини ташкил қилади. Ҳар куни юртимизда 
миллиардлаб рақамларга эга бўлган жуда 
кўп турли хил ўлчовлар амалга оширилади, 
ўлчовлар билан боғлиқ касбда кўплаб мута-

хассислар ишлайди. 
Барча ишлаб чиқариш тармоқларининг 

дизайн ғоялари ва технологияларининг за-

монавий ривожланиши уларнинг метрология 
билан узвий боғлиқлигидан далолат беради. 
Илмий-техника тараққиётини таъминлаш 
учун метрология ўз ривожланишида фан ва 
техниканинг бошқа соҳаларидан олдинда 
бўлиши керак. Чунки уларнинг ҳар бири учун 
аниқ ўлчовлар уларни такомиллаштириш-

нинг асосий усулларидан биридир.
Ишлаб чиқариш жараёнининг ҳеч бир 

соҳаси объектларнинг миқдорий кўрсат-

кичларисиз тўлиқ эмас. Ушбу кўрсат-

кичларни фақат ўлчовлар орқали олиш 
мумкин. Бундан хулоса қилса бўладики, 
илмий-техника тараққиёти ўлчов талабла-

рининг ортиши билан чамбарчас боғлиқ. 
Ахир ишлаб чиқарилган маҳсулотларнинг 
сифати бевосита ўлчаш жараёнининг си-

фатига боғлиқ.
Бозор муносабатлари шароитида ҳар қан-

дай фирма ёки ташкилот фойда олишга қа-

ратилгани, унинг ҳажмига асосий воситалар 
таркибига кирувчи фойдаланиладиган ўлчов 
воситалари катта таъсир кўрсатиши каш-

фиёт саналмайди. Метрологик таъминотнинг 
ҳозирги ҳолати юқори малакали мутахассис-

ларни талаб қилади. Хорижий тажрибани 
ички шароитга механик равишда ўтказиш ҳо-

зирда имконсиздир ва мутахассислар ўлчов 
маълумотларига асосланган қарорларни иш-

лаб чиқиш ва қабул қилишда ижодий бўлиши 
учун етарлича кенг дунёқарашга эга бўлиши 
керак. 

Инсоният тараққиётининг юқори поғона-

га эришувида унга фаол таъсир кўрсатувчи 
омиллар кўп. Улардан бири халқаро миқёсда 
қабул қилинган юқори аниқликдаги ўлчаш во-

ситаларидир. Буюм ёки асбоб-ускуна, дори-
дармон ёки рақамли восита мавжудки, улар-

нинг ўз тамойили, меъёр-намуна ўлчами, 
яъни фақат ўзига хос эталони бўлади.

Янги рақамли технологиялардан сама-

рали фойдаланиш ҳам мамлакатлар, ҳам 
компанияларнинг халқаро бозорда рақобат-

бардошлигини белгилаб беради. Метрология 
тизимини замон талаблари асосида ривож-

лантириш миллий иқтисодиёт тармоқлари 
салоҳиятини ошириш баробарида, экспорт 
ҳажмини кўпайтириш, тадбиркорликни ҳар 
томонлама қўллаб-қувватлаш ҳамда соғлом 
инвестициявий муҳит яратилишида муҳим 
омил бўлади.

Юртимизда яна ёғин-сочинли, қорли-қировли фасл 
бошланмоқда. Табиий газдан фойдаланадиган ижтимоий-
иқтисодий соҳа объектлари ва аҳоли хонадонларида 
изғиринли кунларнинг ташвишли ёки хотиржам ўтиши кўп 
жиҳатдан соҳа ходимларининг куз-қиш мавсумига кўрган 
тайёргарлиги сифатига бевосита боғлиқ.

кунларида газ босими меъёридан паса-

йиши кузатиладиган ҳудудлар таҳлил 
қилиниб, туман ва маҳаллалар бўйича 
тегишли чоралар белгилаб олинган.

Сабаблари ўрганилиб, уларни 
бартараф этиш йўллари кўрилган. 
Ёқилғини бир маромда ва хавфсиз 
етказиш учун газ тармоқлари ҳамда 
газ тақсимлаш пунктлари назоратдан 
ўтказилиб, ҳолати текширилган. Айни 
пайтда таъмирланиб, реконструкция 
қилинмоқда. 

—  Жорий йилда амалга ошираёт-

ган бу ишларимиз совуқ кунларда та-

биий газ босими кутилмаганда тушиб 
кетишининг олдини олади. Ҳудуд-

ларда табиий газ ўтказувчанлиги па-

сайиши кузатилган 7,5 километр газ 
қувурлари мукаммал таъмирланиб, 
хонадонларда газ босими бир меъ-

ёрга келмоқда, — дейди “Ҳудудгаз 
Сурхондарё” газ таъминоти филиа-

ли директори ўринбосари Зайнид-

дин Шодиев. — Жумладан, Қумқўрғон 
туманидаги Боғаро маҳалласида 700 
метр, Сариосиё туманидаги Феруз ма-

ҳалласида 344 метр ер ости ўрта бо-

симли, шу тумандаги Маданкон маҳал-

ласида 156 метр ер ости паст босимли 
газ қувури мукаммал таъмирланди.

Термиз шаҳридаги Эски шаҳар, 
Гулистон, Термиз туманидаги Янгиер 

маҳаллаларида ер ости ўрта босимли 
газ қувурлари таъмирлангач, қишли-
қировли кунларда 1 минг 200 дан ор-

тиқ хонадонда газ босими пасайиши 
билан боғлиқ муаммо бартараф этил-

ди. Ҳозир Сариосиё туманидаги Дўст-

лик ва Тортули маҳаллаларида газ 
қувурлари реконструкция қилинмоқда.

Соҳада юз бераётган янгиланишлар 
жараёнида вилоятдаги барча маҳалла-

ларга табиий ёки суюлтирилган газ етиб 
борди. Арзон ва қулай бу ёқилғи истеъ-

молчиларнинг оғирини енгил қилмоқда. 
Жумладан, вилоятда ярим миллионга 
яқин истеъмолчи суюлтирилган газ би-

лан таъминланади.  Ёғин-сочинли кун-

ларда ҳам тоғли, олис ва бориш қийин 
бўлган 50 дан ортиқ маҳаллага режа-
график асосида суюлтирилган газ етка-

зиб бериш йўлга қўйилган.

Шу кунларда чекка ва бориш оғир 
бўлган Карч, Чош, Вачах, Анорбулоқ, 
Хўжақурсин, Терак сингари узоқ қиш-

лоқларда куз-қиш мавсуми учун етар-

ли суюлтирилган газ захираси яра-

тилмоқда. Тоғли ва чўл ҳудудлардаги 
истеъмолчилар учун захира қилинаёт-

ган суюлтирилган газ ҳажми 11,66 тон-

нани ташкил этади.
Газчилар аҳолининг соҳа хизмати-

дан рози бўлиб яшаши учун куз-қиш 
мавсумига ҳозирлик кўришда давом 
этмоқда. Бўлғуси қиш мавсумини 
беталафот ўтказишга қаратилган бу 
ишлар сифатига қорли-қировли кун-

ларда истеъмолчилар баҳо беради, 
албатта. 

Азиз МАШРАБОВ, 
журналист

Шарофиддин ТЎЛАГАНОВ,
сиёсий шарҳловчи 

ТАЙЁРГАРЛИК СИФАТИГА 
ИСТЕЪМОЛЧИЛАР БА²О БЕРАДИ

Бошланиши 1-бетда

Юрт равнақи ва 
келажаги ҳақида 
қайғурган инсон 
борки, барчаси 
Президентимизнинг 
БМТ Бош Ассамблеяси 
78-сессиясидаги 
нутқига бефарқ 
бўлмади. Айни 
маърузада 
мамлакатимизнинг 
ташқи сиёсати, 
иқтисодий, таълим-
фан, маънавий-
маърифий ҳамда 
ҳуқуқий эркинлик ва 
диний бағрикенглик 
соҳаларидаги 
ислоҳотлари самараси 
аниқ мисол ва далиллар 
асосида исботлангани 
дунё ҳамжамиятининг 
юртимизга эътиборини 
яна бир карра 
оширгани шубҳасиз. 

ГУЛЗОР ЭМАС, ПАХТАЗОР 
МАД² ЭТИЛАР ЭДИ... 

Сунъий интеллект ҳаётнинг турли 
соҳасига кириб келмоқда. Масалан, 
смартфонлардаги FaceID, бармоқ изи 
орқали биометрик идентификация 
тизими, овозли ёрдамчилар, онлайн 
маркетплейс ва ижтимоий тармоқлар-

даги тавсия этувчи тизимлар сунъий 
интеллектнинг биз энг кўп учратадиган 
технологияларига асосланган ечим-

ларни ўз ичига олади. Бундан ташқа-

ри, касалликларга ташхис қўйиш, янги 
препаратлар ишлаб чиқаришда кенг 
қўлланмоқда. Шунингдек, сунъий ин-

теллект “ақлли” уй тизими, транспорт 
соҳасида автоном тизимли автомобил-

лар, қишлоқ хўжалигида деҳқончилик-

ни ривожлантириш, сувдан оқилона 
фойдаланиш, глобал экологик муаммо-

ларга ечим топишга хизмат қилмоқда. 
Катта маълумотларни таҳлил қилиш, 
банк, таълим соҳасида самарали ва 
масофадан таълим олиш учун воси-

таларни ишлаб чиқиш ҳамда илмий 
тадқиқотларда маълумотларга ишлов 
бериш, моделлаштириш, прогнозлаш 
каби масалаларни ҳал қилишда фой-

даланилмоқда. Саноат соҳасидаги ва-

зифаларни автоматлаштириш, сифат 
назоратини яхшилаш ва харажатлар-

ни камайтириш, бизнесда мижозлар 
саволларига жавоб берадиган ва қўл-

лаб-қувватловчи чат ботларни ишлаб 
чиқиш билан бирга видеоўйин, фильм 
ва мусиқаларни яратиш учун ҳам сунъ-

ий интеллект технологиялари ёрдамга 
келмоқда.

Сунъий интеллект технологияла-

рининг бир қисмини генератив сунъий 
интеллект (GenAI) ташкил этади. 2023 
йил генератив сунъий интеллект йили 
бўлди. У соҳанинг бир тури бўлиб, та-

биий тил кўрсатмалари асосида янги 
контент яратиши мумкин. GenAI мав-

жуд манбалардан ахборот олиб узат-

майди, балки бутунлай янги контент, 
масалан, матн, тасвир (фотосуратлар-

дан рақамли санъатгача), видео, муси-

қа, дастур кодларини яратиши мумкин. 
У кўплаб соҳаларда катта самара бер-

моқда. Генератив сунъий интеллектдан 
шунчаки кўнгилочар восита сифатида 
эмас, профессионал даражагача фой-

даланилмоқда. Ҳозир дизайнерлар, 
контент яратувчилар, маркетинг соҳаси 
вакиллари ва ҳатто дастурчилар ҳам 
ушбу технология имкониятини кенг қўл-

ламоқда.
Сунъий интеллект технологияларини 

метаборлиққа (Metaverse) жорий қилиш 
ҳам бу йил тезлашди. Масалан, Мета 
компанияси (собиқ Facebook) бу йўна-

лишда кўплаб ишларни бажарди. Ва-

зирлик мутахассислари ва ҳамкорлари 
биргаликда тўлдирилган реаллик асоси-

да ишловчи лойиҳаларда ҳам сунъий ин-

теллект технологияси жорий қилиниши 
кузатилди. Бу йўналиш виртуал муҳитда 
илғор технологияларни таълим методи-

калари билан бирлаштириш орқали яна-

да қизиқарли ва самарали таълим муҳи-

тини яратишга имкон беради.
Бугунга келиб, сунъий интеллект эти-

каси ҳам долзарб масалалардан бирига 
айланишга улгурди. Бунда сунъий интел-

лект технологияларини ишлаб чиқиш ва 
қўллашда очиқлик, конфиденциаллик, 
хавфсизлик, тенглик, жавобгарлик, ин-

сон назорати каби асосий тамойиллар-

ни инобатга олиш зарурати туғилмоқ-

да. Мазкур барча жиҳатлар 2023 йилда 
сунъий интеллектнинг долзарблиги ва 
кенг кўламда қўлланишини ўзида акс 
эттиради ҳамда унинг аҳамияти кейинги 
йилларда ҳам ўсишда давом этиши ку-

тилмоқда.

Илм-фан

СУНЪИЙ ИНТЕЛЛЕКТ
²АЁТИМИЗНИ НЕЧОFЛИ¯ ЕНГИЛЛАШТИРАДИ?

Бобур РАҲИМОВ,
олий таълим, фан ва
инновациялар вазири 
маслаҳатчиси

Инсон — сунъий интеллект 
ҳамкорлиги зарурати

Сунъий интеллект ривожланиши би-

лан инсоний муносабатлар динамикаси 
сезиларли даражада ўзгара бошлади. 
Чунки у ўзаро муносабат натижасида 
муайян масалаларни ҳал этиши мум-

кинлиги билан бошқа технологиялардан 
фарқ қилади.

Соҳа экспертлари технологияларга 
энди алоҳида, ажратилган элемент эмас, 
балки инсон ақл-заковати, қобилияти ва 
имкониятларининг кенгайтмаси сифа-

тида қарашни таклиф қиляпти. Айниқ-

са, сунъий интеллект тизимига алоҳида 
субъект мақомини бериш каби фикрлар 
ҳам йўқ эмас. Ушбу концепция сунъий 
интеллектни инсон тажрибасини бойи-

тиш, тўлдириш, виртуал ёрдамчи ва ра-

қамли аватарлар яратиш, ҳаётни осон-

лаштирувчи жараёнларни ҳамда янги 
касбларни қўллаш воситаси сифатида 
кўриб чиқишни таклиф қилади. 

Сунъий интеллект жадал ривожланиш 
жараёнида интернет ва ахборот техно-

логиялари каби ҳаётимизнинг ажралмас 
қисмига айланиб бормоқда. Бугун инсон 
ва сунъий интеллект ҳамкорлиги зарур-

лигига бир қанча сабаблар бор.
Биринчиси, иш жараёнида са-

марадорлик ва маҳсулдорликни 
ошириш. Сунъий интеллект кўплаб 
мунтазам вазифаларни автоматлаш-

тириши мумкин. Бу эса одамлар ижо-

дий ва  стратегик вазифаларни бажа-

ришига янада кўпроқ вақт ажратиши 

учун имкон беради. Масалан, сунъий 
интеллект омборларда товарларни 
саралаш, ишлаб чиқаришда маҳсулот 
сифатини баҳолаш, касалликларни 
ташхислаш ёки янгиликлар матнини 
ёзиш учун ишлатилиши мумкин. Бу 
одамлар диққатини муҳимроқ вазифа-

ларга қаратиш ва иш самарадорлиги-

ни оширади.
Иккинчиси, қарорлар сифатини 

ошириш. Сунъий интеллект катта ҳажм-

даги маълумотларни қайта ишлайди. 
Шунингдек, инсонлар билмайдиган ўза-

ро боғлиқлик ва яширин қонуниятларни 
аниқлай олади. Бу эса кўпроқ маълумот-

лар таҳлили асосида қарорлар қабул 
қилиш имконини беради. Мисол учун, 
сунъий интеллект маҳсулотга талабни 
прогноз қилиш, етказиб бериш йўна-

лишларини оптималлаштириш ёки фи-

рибгарликни аниқлаш учун ишлатилиши 
мумкин. Бу маҳсулот ёки хизматлар си-

фатини яхшилашга олиб келадиган са-

марали қарорлар қабул қилишга ёрдам 
беради.

Учинчиси, хавфсизлик ва ишонч-
лиликни ошириш. Сунъий интеллект 
тизимларни мониторинг қилиш ва юзага 
келадиган муаммоларни аниқлаш учун 
қўлланиши мумкин. Бу бахтсиз ҳодиса 
ва бошқа ҳолатларнинг олдини олишда 
асқатади. Мисол учун, сунъий интеллект-

га асосланган ечимлар баъзи замонавий 
автомобилларда тўқнашувларнинг олди-

ни олишга хизмат қилмоқда.
Инсон ва сунъий интеллект ўртаси-

даги ҳамкорлик ривожланар экан, му-

ҳим ахлоқий ва хавфсизлик масалала-

ри пайдо бўлади. Жумладан, сунъий 
интеллект қарорларининг шаффофлиги 
ва кузатилишини таъминлаш учун сама-

рали усулларни ишлаб чиқиш керак. Бу 
сунъий интеллект жамият норма ва қад-

риятларига мувофиқ ҳаракат қилишини, 
салбий оқибатларга олиб келмаслигини 
таъминлашда муҳим бўлиб, хавфларни 
минималлаштиради.

Сунъий интеллект технологиялари ва 
улар ишлатадиган маълумотлар шаф-

фоф, аудит учун очиқ бўлиши керак. Бу 
янги технологияларнинг ҳамма учун очиқ 
бўлиши, ахборот тенгсизлигини барта-

раф этишга кўмаклашади. Шунингдек, 
қарорларни қабул қилиш жараёнининг 
шаффофлигини таъминлайди ҳамда 
ишончни мустаҳкамлашга ёрдам беради. 

Ҳозир жаҳон ҳамжамиятида сунъий 
интеллект этикасини ишлаб чиқиш ва 
унга амал қилинишини таъминлаш учун 
механизмлар яратиш масаласи долзарб 
бўлиб турибди. Дунёда турли ташкилот-

лар ва давлатларнинг ушбу этика бўйи-

ча ҳужжатлари ишлаб чиқилган, лекин 
уларга амал қилинишини таъминлаш 
юзасидан механизмлар деярли мавжуд 

эмас. Бунда қонунчилик ҳужжатларига 
тегишли ўзгартиш ва қўшимчалар кири-

тиш, янги норматив-ҳуқуқий ҳужжатлар 
қабул қилиш каби ечимлар назарда ту-

тилади.
Сунъий интеллект сиёсатининг уму-

мий тамойили инсон ҳуқуқларига қара-

тилган гуманистик ёндашувга асосла-

ниши керак. Одамлар ва технологиялар 
ўртасидаги ҳамкорлик кундалик ҳаёт, 
таълим ва иш фаолиятида давом эти-

ши лозим, аммо сунъий интеллект ба-

шариятга бўйсуниши, хизмат қилиши 
ва имкониятларни кенгайтириши зарур. 
Бугун юртимизда сунъий интеллект эти-

ка кодексини ишлаб чиқиш, таълим ва 
тадқиқотларда ундан самарали, этика 
қоидалари асосида фойдаланиш бўйи-

ча тавсиялар ишлаб чиқишга қаратилган 
ишлар бажарилмоқда.

Самара нималарда 
кўриняпти?

Сунъий интеллектнинг таълимда 
қўлланиши масаласи сўнгги йилларда 
кўп муҳокама қилинмоқда. Бунинг учун, 
аввало, технологияларни қўллашдан 
мақсадни аниқлаб олиш керак. Мақсад 
таълим жараёнини яхшилаш ва ҳар 
бир ўқувчига салоҳиятини рўёбга чиқа-

риш имкониятини беришга қаратилган 
бўлиши зарур. Мисол учун, ЮНЕСКО 
бу йилги таълим стратегик мақсад-

лари сифатида сунъий интеллектдан 
адолатли ва инклюзив фойдаланиш, 
таълим жараёни ва билим олишни 
яхшилаш, даврга мос кўникмаларни 
ривожлантириш, таълим маълумотла-

ридан фойдаланишнинг шаффофлиги 
ва назорат қилинишини таъминлашни 
белгилаб олган.

Аксар давлатлар сунъий интеллект-

нинг таълимга интеграциялашувига ҳали 
тўлиқ тайёр эмас. Кенг миқёсли илмий 
тадқиқотларга асосланган технология-

лар билан чуқурроқ шуғулланиш талаб 
этилади.

Айни пайтда Олий таълим, фан ва 
инновациялар вазирлиги ҳузуридаги 
сунъий интеллект бўйича маслаҳат 
кенгаши ва ишчи гуруҳи таркибида 10 
нафар хорижий эксперт ва 30 дан ортиқ 
маҳаллий мутахассис мавжуд. Сунъий 
интеллект воситаларидан самарали ва 
ахлоқ доирасида фойдаланиш бўйи-

ча тавсиялар ишлаб чиқиш мақсадида 
сунъий интеллект маслаҳат кенгаши 
ҳузурида таълим ва тадқиқотларда 
сунъий интеллект ишчи гуруҳи тузил-

ган. 
Вазирлик ушбу йўналишда TeachAI 

каби халқаро ташкилотлар билан ҳам-

корлик қилади. TeachAI технология ва 

таълим ташкилотлари консорциуми бў-

либ, 20 давлатнинг таълим вазирликла-

ри ҳамда Германия, Канада, Бразилия, 
Испания ва бошқа мамлакатлардан 
компьютер фанлари тадқиқотчилари ва 

ўқитувчилари ташкилотларини бирлаш-

тирган.
Таълимга сунъий интеллектни жорий 

қилишда Сингапур тажрибаси ҳам жуда 
илғор. Бу мамлакат мактабларида ушбу 
тизимга асосланган adaptive таълим жо-

рий қилинмоқда. Шу сабабли Сингапур 
миллий университети профессори ва 
сунъий интеллект лабораторияси дирек-

торини ҳам маслаҳат кенгашимизга так-

лиф қилдик.
Сўнгги йилларда таълим ва тадқи-

қотларда сунъий интеллект йўналишида 
ЮНЕСКОнинг хизмати катта бўлмоқда. 
Ҳозир бу ташкилот томонидан сунъий 
интеллект технологияларини таълим ва 
тадқиқотларда самарали ва ахлоқ дои-

расида фойдаланиш бўйича тавсиялар 
ишлаб чиқилди.

Олий таълим, фан ва инновациялар 
вазирлигининг рақамли трансформация-

сини жадаллаштириш мақсадида ягона 
рақамли экотизим яратиш, талабалар, 
тадқиқотчилар, профессор-ўқитувчи-

лар ва олимлар учун қулай хизматлар 
кўрсатиш ғоясига асосланган стратегия 
тайёрланди. Барча ахборот тизимини 
интеграциялаш ва такомиллаштириш 
натижасида ягона datahub яратилади. 
Рақамлаштириш билан боғлиқ асосий 
ўзгаришлар қаторига маълумотларни 
тўплаш, қайта ишлаш ва таҳлил қилиш 
учун мутлақо янги имкониятлар яратили-

ши киради.
Бунга мисол тариқасида my.edu.uz 

ягона таълим хизматлари портали-

нинг ишга туширилишини келтириш 
мумкин. Олий таълимни бошқариш 
ахборот тизими — HEMIS (Higher 
Education Management Information 
System) мамлакатимиз ОТМларида 
ҳам жорий этилган. Натижада олий 
таълим муассасаларининг бошқарув, 
таълим, илмий ва молиявий фаолия-

тини рақамлаштиришга эришилди. 
Талабалар гуруҳи журналлари ва ба-

ҳолаш қайдномалари фақат электрон 
шаклда юритилмоқда. Бу потенциал 
равишда сунъий интеллектдан таъ-

лимни бошқариш, ўқитиш, ўқиш ва ба-

ҳолашда фойдаланиш имкониятини 
очиб, уни оптималлашган ва фойда-

ланувчиларга қулай бўлишига хизмат 
қилади.

Илмий тадқиқотчиликда 
керакми?

Қадимдан ҳозиргача илмий каш-

фиётлар доимий таҳлил, кузатиш ва 
баъзан йиллар давомида изланишни 
талаб қилган. Аммо бугун бу вазифа-

ларни бажаришда кучли восита мавжуд 
ва бу сунъий интеллект технологияла-

ридир. Унинг ёрдамида тадқиқотларга 
оид жуда катта ҳажмдаги маълумот-

ларни юқори тезликда қайта ишлаш 
мумкин. Сунъий интеллект тадқиқотчи-

ларга маълумотларни тез ва самарали 
таҳлил қилиш, муҳим жиҳатларни аниқ-

лашга ёрдам беради. Биоинформатика 
каби соҳаларда илгари қўлда қилиш 
имконсиз бўлган маълумотлардаги 
мураккаб ишораларни илғай олади. У 
орқали минглаб тажрибаларни виртуал 
тарзда ўтказиш мумкин. Бу жисмоний 
бажариш учун зарур бўлган вақт ва 
ресурсларни қисқартиради. Об-ҳаво 
ва атроф-муҳитга доир маълумотлар 
тўпламидан фойдаланган ҳолда иқлим 
ўзгаришини таҳлил қилиш ва прогноз-

лашда ёрдам беради.
Тадқиқотларда сунъий интеллект-

дан тадқиқот саволларини шакллан-

тириш ва услубий ёндашувларни так-

лиф қилиш жараёнида маслаҳатчи 
ёки ёрдамчи сифатида фойдаланиш 
ҳам мумкин. GenAI тадқиқот тузилма-

си соҳаларда фаол иштирок этиб, аниқ 
тавсиялар ва маслаҳатлар беради. Бу 
тадқиқотни режалаштириш жараёнини 
тезлаштириш ва оптималлаштириш 
имконини тақдим этади. Бироқ нотўғри 
маълумот олиш ва тадқиқотчилар то-

монидан танқидий ёндашув зарурлиги 
каби эҳтимолий хавфларни инобатга 
олиш керак.

Нималарга эътибор 
қаратиш зарур?

Сунъий интеллект соҳаси ўтган аср-

нинг 50-60-йилларидан ривожлана бош-

лаган. Кўплаб тадқиқотлар қилинган 
ва сезиларли натижаларга эришилган. 
Лекин ҳисоблаш қурилмалари имко-

нияти, тизимларни ишлаб чиқишда за-

рур бўладиган ўқитиш маълумотлари 
ҳамда алгоритми ҳам ўша даврларда 
жуда чекланган эди. Ҳисоблаш қувва-

ти кам бўлган даврларда ҳам сунъий 
интеллект технологияларининг мате-

матик аппарати ва алгоритмик таъми-

ноти ривожланишда давом этди. 1974 
йилда хатоликларни тескари тарқатиш 
алгоритми ишлаб чиқилиб, 1986 йилда 
сезиларли такомиллаштирилди. Сўнгги 
15 йилда эса ҳисоблаш қуввати ва тех-

нологиялари сезиларли ўсиб, график 
процессорлар орқали ҳисоблашларни 
амалга ошириш имконияти пайдо бўл-

ди. Бундан ташқари, ахборот ва интер-

нет технологияларининг ривожланиши 
турли соҳаларда рақамли маълумотлар 
кўпайишига олиб келди. Катта ҳажмли 
ва сифатли маълумотлар сунъий ин-

теллект технологияларига асосланган 
ечимларни ишлаб чиқиш учун муҳим 
омиллардан биридир.

Ҳозир сунъий интеллект соҳасини 
янада ривожлантириш учун қатор йў-

налишларга эътибор қаратилмоқда. 
Мисол учун, тадқиқотчилар тизим са-

марадорлиги ва имкониятларини яхши-

лаш борасида доимий равишда янги 
алгоритмларни ишлаб чиқмоқда. Сунъий 
интеллект ўқитиш маълумотларини ях-

шилашга эътибор қаратилмоқда. Зеро, 
сунъий интеллект тизими ўқитиладиган 
маълумотлар сифати уларнинг ишлаши 
учун жуда муҳим. Сифатли маълумотлар 
билан ўқитилган тизим юқори аниқлик ва 
самарадорликда ишлай олади. Шунинг 
учун тадқиқотчилар ўқитиш маълумотла-

рини йиғиш ва тозалашнинг янада сама-

рали усуллари устида ишламоқда.
Самарадорлиги юқори сунъий ин-

теллект тизимларини ишлаб чиқишда 
катта ҳажмли, сифатли маълумотлар-

нинг ўрни жуда муҳим. Масалан, инглиз 
тилидаги маълумотлар ҳажми ўзбек ти-

линики билан таққослаганда жуда катта. 
Шунинг учун инглиз тилида ишлайдиган 
йирик тил моделлари кўп ишлаб чиқил-

ган. Ушбу тил моделлари ChatGPT, Bard 
Google, Microsoft Bing Chat каби чат бот-

лар, машинавий таржима тизимлари, 
нутқни матнга ўтказиш тизимларининг 
асосий қисмидир. Бу каби тизимлар биз-

да ҳам ишлаб чиқилиши, шу йўналишда 
тадқиқотлар кўп ва натижадорлиги юқори 
бўлиши, албатта, давлат тилидаги маъ-

лумотлар ҳажми ва сифатига кўп томон-

дан боғлиқ.
Инсоният ҳақидаги энг ишончли ва 

муҳим маълумотлар, шубҳасиз, музей-

лар, кутубхоналар, архивлар, универси-

тетлар ва илмий институтлар каби хо-

тира муассасаларида сақланади. Ушбу 
маълумотлардан фойдаланиб, туризм, 
маданият ва таълим каби соҳалар учун 
сунъий интеллект технологияларига 
асосланган ечимларни ишлаб чиқиш ва 
жорий қилиш мумкин.

Сунъий интеллект тизимларини 
ишлаб чиқиш ва жорий этиш қиммат, 
мураккаб бўлиши мумкин. Бу тизим-

ни ишлаб чиқиш ва жорий қилишда 
ҳисоблаш қуввати юқори қурилмалар 
талаб этилиши билан боғлиқ. Мисол 
учун, ChatGPTни ишлаб чиқиш учун 
Microsoft корпорацияси 1 миллиард 
доллар инвестицияни OpenAI компа-

ниясига ҳисоблаш қурилмаларидан бе-

пул фойдаланиш имкониятини бериш 
орқали киритган. Тадқиқотчилар сунъ-

ий интеллектни ҳамма, шу жумладан, 
корхоналар ва жисмоний шахслар учун 
ҳам фойдаланиш имкониятини ошириш 
устида ишламоқда.

Ушбу соҳалардан ташқари, сунъий 
интеллектдан фойдаланишнинг ахлоқий 
ва ижтимоий оқибатларини ҳам ҳисобга 
олиш муҳим. Биз сунъий интеллект ях-

шилик ва бутун жамиятга фойда келти-

риш учун ишлатилишини таъминлаши-

миз керак.
Сунъий интеллект ҳаётимизнинг 

кўплаб соҳа ва жабҳаларида инқилоб 
қилиш потенциалига эга бўлган жадал 
ривожланаётган соҳадир. Бугунги кунда 
соҳадаги ютуқларни янада ошириш учун 
асосий эътибор янги сунъий интеллект 
технологиялари ва усулларини ишлаб 
чиқиш, мавжудлари самарадорлигини 
яхшилаш ва ундан фойдаланиш имко-

ниятини янада оширишга қаратилмоқда. 
Сунъий интеллект ривожи муаммола-

рини ҳал қилиш ва ундан яхшилик учун 
фойдаланишни таъминлаш орқали биз 
ушбу жараён афзалликларидан тўлиқ 
фойда олишимиз мумкин. Умуман олган-

да, сунъий интеллект технологияларини 
ривожлантириш учун сармоя киритишда 
давом этиш муҳим.

Бошланиши 1-бетда

Таълимга сунъий интеллектни жорий қилишда Сингапур 
тажрибаси ҳам жуда илғор. Бу мамлакат мактабларида ушбу 
тизимга асосланган adaptive таълим жорий қилинмоқда. 
Шу сабабли Сингапур миллий университети профессори ва 
сунъий интеллект лабораторияси директорини ҳам маслаҳат 
кенгашимизга таклиф қилдик.

Бу одатга қачон ўрганди, ўзи ҳам бил-

майди. Мактабни ҳам зўрға тамомла-

ганди. 7-синфдаёқ ўқувчиликдан безди. 
Яхшиям мактаб директори Матқовул 
Қўшшаев қўшниси экан — мактабга ҳар 
куни ўзи олиб кетарди.

Тайёрбек бир амаллаб коллежни ту-

гатди. Борган кунларини санаса, унга 
диплом берган коллеж раҳбарларининг 
сири очилиб қолади. Шунинг учун бу мав-

зуни ёпиқлигича қолдирамиз.
Кейин нима бўлди? Кейин отаси Қал-

қон ака Тайёрбек коллежда 1-курс пайти 
олиб боқаётган сигирларни сотиб, ўғлини 
суперконтракт билан институтга киритди.

Йигитнинг шашти бошида кучли эди. 
Бироқ 2-курсга ўтар-ўтмас, яна ёқмай 
қолди: “Э, юраманми умримни ўтказиб? 
Ҳаракати бор одамга дипломнинг кераги 
йўқ!”. Уни интернетдаги мотивацион гап-

* * *

Уч йили кам бир аср умр кўрган Ма-

лика момомни эсларканман, кўз олдимга 
ҳассага таянган кампир эмас, желагининг 
шамол эрмаклаётган этакларини енги 
шимарилган қўллари билан йиғишти-

риб, тез-тез одимлаётган инсон келади. 
Болалигимда уни жуда яхши кўрганман, 
дея олмайман. Сабаби мен, арзандани 
жуда кўп койирди. Янги кийим кийсам, 
“Бунингни Кенжа “посон”га ўхшатиб, кўп 
синига қарайвермагин!” дея уқтирарди 
энамга. Тилим ечилса борми, “Саъдулла 
калга ўхшамай, камроқ гапир!” дея битта 
гап билан мум тишлатиб қўярди. Рости, 
камина на Кенжа “посонни”, на Саъдул-

ла кални танимайман, тахминимча, улар 
бири қизларга ўхшаб ўзига оро беради-

ган, иккинчиси тилли-жағли бурунги ҳам-

қишлоқларимиздан бўлса керак.  
Мен-ку, мен, бошқалар, дейлик, опам 

ҳам гап эшитиб турарди раҳматли мо-

момдан. Каминанинг бийронлиги ёқмага-

ни каби опамнинг кулиши ёқмасди унга. 
“Қиз бола деган ҳуда-беҳудага ҳиринг-
лайверса яхши бўлмайди! Лабингни жий, 
токи биров жоношолмасин!” дерди қовоқ-

ларини солиб.
Нафсиламрини айтганда, унинг биз, 

болаларга маъқул одатлари ҳам йўқ 
эмасди. Масалан, нафақаси келса, ҳам-

мамизга пул улашар, қўй сўйсак, илиги-

ни бизга қоқиб берарди. Элдошлар уни 
қаттиқ ҳурмат қилишини, кайвони, кўп 
нарсани тушунади, деб ҳисоблашини ба-

римиз яхши билардик.   
Адабиётда “Аёл — ҳамиша аёл” ибо-

раси бор. Ҳалокат туфайли бобомни 
эрта бой берган момомнинг фикри эса 
нечукдир бошқачароқ эди. “Аёл — эри 
бўлса аёл. Бўлмаса — у эркак!”. Бу бо-

рада менинг бир нарса дейишим қийин, 
балки ўз умри, вазиятидан келиб чиқиб 
гапиргандир...   

Дарвоқе, аёл дегандай... 
Қандайдир сабаб билан уйимизга йи-

ғилган жувонлар бир гал момомдан “Эна, 
аял зоти неччида қарийкан?” дея сўраб 
қолди. “Аял зоти жетмишидаям жилқи-

дай бўлади. Саксандан ошқач, суяклари 
шовшайди”, деб жавоб берди момом. У 
пайтлари камина юқоридаги фикрнинг 
маъноси ҳақида кўпам бош қотирганим 
йўқ. Менга иборадаги оҳангдошлик ёқиб 

Қадрият

луқма

қолганди. Ҳозир эса ушбу гапни эслаб, 
демак, ул даврда одамлар ҳақиқатан 
анча бақувват бўлган экан-да, деган ўй-

лар кечади хаёлимдан. Ахир бугун қиш-

лоғимизда етмишга кириб, йилқидай бўл-

ган зотлар йўқ. Аксинча, айримларимиз 
йигирмага кирмай, қариб қоляпмиз.

Яна латифа, матал, ривоят деганла-

рига ҳам уста эди барака топкур. Ўзи кам 
кулсаям, айтган латифалари ҳаммани 
кулдирарди. “Бир куни одамлар апанди-

дан хотинингиз касалхонадан қайтдима, 
деб сўрапти. Қайтқани жўқ, депти апан-

ди, ҳалиям касалхона ҳақида гапириб 
жотибти...”.  Энг эътиборни тортадигани 
нима, биласизми? Шу қочиримни уй тўла 
одам тушуниб, гуриллаб кулар, гапни 
гапга уларди. Бироқ уни яқинда ижти-

моий тармоққа қўйган эдим, негадир кўп-

чилик тушунмади. Фикрлари ўтлаб кет-

ган улоқчалардай ҳар ёққа тирақайлаб, 
эринмай муҳокама қилишди.

Айниқса, момом гапириб берадиган 
ривоятлар ҳеч эсимдан чиқмайди. Шун-

дай ривоятлардан бирида илм талаби-

даги одам ўн йил мадрасада ўқиб, олим 
бўлибди. Сўнг уйга қайтаётган экан, кеч 
тушиб, йўл бўйидаги уйдан тунаб қо-

лишга жой сўрабди. Уйга кирганида бека 
унинг ёнига янги ёпилган иккита нон кел-

тириб қўйибди.
— Олинг, меҳмон, — дебди манзират 

қилиб, — нонни ҳали ёпган эдик. Ўзингиз 
ҳаром-ҳалолини ажратиб енг. 

Бека кетгач, унинг гапи олимни икки-

лантириб қўйибди. “Шошма, мезбоннинг 
аёли ҳаром-ҳалолини ажратиб енг, дей-

дими? Бу билан нима демоқчи? Таваккал 
гапирдими десам, оқила аёлга ўхшаяп-

ти... Нондай азиз неъматнинг ҳароми 
бўладими?”. 

Хўп ўйга толибди ўша олим. Туз тотай 
деса, томоғидан ўтмасмиш. Эрталабгача 
ўйлаб ҳам жумбоқни ечолмабди. Тонгда 
кета туриб, охири уй бекасининг ўзидан 
сўрашга мажбур бўлибди: 

— Синглим, кеча нон қўйганингизда 
ҳаром-ҳалолини ажратиб енг, дегандай 
бўлдингиз. Мен тушунолмадим, ноннинг 
ҳароми бўладими?

— Бўлади, мулла ака, — жавоб қай-

тарибди бека. — Эҳтиёт бўлмасак, ҳатто 
ноннинг ҳам ҳароми бўлиши мумкин, — 
кейин бир оз сукут сақлаб, қўшиб қўйиб-

ди, —  мен сизга тагига тандирдан кесак 
ёпишган бўлса, ўзингиз тозалаб енг, де-

моқчи эдим.
Буни эшитган олим ўз омилигидан хи-

жолатга тушган, ҳали нондан кесагини аж-

ратиб ейишни билмасканман-ку, деб уйига 
эмас, йўлни яна мадрасага солган экан. 

Момом гапириб берадиган тағин бир 
ривоятда эса Аллоҳ таоло ўлимни яра-

тиб, уни тоғ-тошларнинг бошига солиб-

ди. Аммо тоғлар кўтаролмабди. Бири 
қулаши билан қолганлари зириллаб, 
тутдай тўкила бошлабди. Шунда Аллоҳ 
ўлимни уларнинг бошидан олиб, дарахт-

ларга солибди. Дарахтлар ҳам кўтарол-

мабди: бири йиқилса, бошқалари чар-

силлаб-қарсиллаб сина кетибди. Аллоҳ 
ҳатто ҳайвонларнинг бошига солганда 
ҳам улар кўтаролмабди ўлимни. Бир-
бирининг мусибатига куйибди, бўкириб, 
дунёни ларзага келтирибди. Ниҳоят ин-

соннинг бошига солган экан, инсон бу му-

сибатни кўтарибди. Яъни бири бир ёқда 
қавмдошига куйса, иккинчиси иккинчи та-

рафда қўшиқ айтиб, чилдирма чалаётган 
эмиш. Шундан ўлим, яъни ажали етиб, 
жонни эгасига топшириш бандаларга ме-

рос бўлиб қолган экан...
Албатта, мазкур ривоят тўқима, бун-

дан юқорисида бўлгани каби бунда ҳам 
ровий айтмоқчи муайян ҳаётий хулоса 
беркинган. Бироқ болаликда мол боқиб 
юрганда, бирор жонлиқ нобуд бўлган 
жой чиқса, сигирларим ўша ерни ҳидлаб, 
даҳшатга тушганини, бўкириб ер тепга-

нини кўп кўрганман. Бандалар танимай-

диган инсонларининг ўлими учун бу қа-

дар куюнганини, рости, ҳеч кўрганимни 
эслолмайман...

Топишмоқлари бундан-да ғаройиб эди 
Малика момомнинг. Уларни биз, бола-

ларга, асосан, кечалари фонус ёруғида 
пахтани чигитдан айириб ўтирганда ай-

тарди:
Тепдим тешик, 
Миндим бешик.
Олдим ажриқ,
Орқамда қамиш...
У нима?
Ёки:
Оппон-оппонни кўрдим,
Қора чопонни кўрдим.
Суяклари тарам-тарам,
Одам жутқанни кўрдим.  
Биз бу топишмоқларга жавоб топгун-

ча хаёлан минг битта кўчага кириб чиқар, 
бир-биримиз билан кенгашар, обдан бош 
қотирардик. Орада ҳамишагидай ҳамма 
ўз камчилиги: мен кўп гапирганим, опам 
кулгани, акам дангасалик қилаётгани 
учун дакки эшитарди. 

Шеърлар, айтимлар ҳам ёдлатарди у:
Ҳалин-о, намата,
Жўражо-он, келақо-ол.
Муштдай қорнинг тўймайма, 
Энанг қурғур қўймайма...
Рост, фольклордаги рамзларга қизиқ-

майдиган замонавий инсон учун мазкур 

ТАЙЁРБEК ИШ ИЗЛАЯПТИ
Тайёрбек серғайрат йигит. Ишга тез киришиб кетади. Лекин ёмон 
одати бор-да – ҳеч бир ишни охиригача етказмайди.

лар айнитди. Ахир ўша пайтда дўнгпе-

шана блогернинг диплом керакмаслиги 
ҳақидаги интервьюси роса машҳур бўл-

ганди-да.
Ҳаммаси куйиб кетди. Шунча пайт 

боқилган сигирлар “ҳаром ўлди”. Ҳа, 
майли-да! Отаси бунга ҳам чидади: “Ўғ-
лимнинг шунга яраша бирор каттароқ ре-

жаси бордир-да”, деб ўзини овутди.
Тайёрбек ўқишни ташлагандан кейин 

бир муддат бекор юришига тўғри келди. 
Ҳар-ҳар замонда шаҳарга бориб-келиб 
турди. Нима режада юрганини ҳеч ким 
билмади. Ростдан ҳам бирор режаси 
бормиди ўзи?! 

Отаси ўғлининг вақти бекор ўтаётга-

нини кўриб, туманда ишлаётган синф-

дошининг ёнига ишга киритиб қўймоқчи 
бўлди. Ахир режаси амалга ошгунча 
буям ҳарна-да.

Иш хусусий фирманинг югур-
югури экан. Солиққа бор, Давлат 
хизматларига бор, уни чақир, буни 
чақир… Бу ерда ҳам 2 ой ишлади. 
Кейин буям ёқмай қолди: “Э, қачон-

гача буларнинг югурдаги бўлиб юра-

ман?”. 
Қалқон ака яна рози бўлди. У ҳамон 

ўғлининг катта режалари борлигига ишо-

нарди.

Тайёрбек тағин ишсиз қолди.
Лекин бир куни иши юришиб кетади-

ганга ўхшади. Маҳаллага яқиндагина ҳо-

ким ёрдамчиси бўлган Чаққонбой билан 
танишиб, ёшларга қандай имтиёзлар 
борлиги ҳақида суриштирди.

Чаққонбойнинг иши шу эмасми, унга 
бир ҳафтага қолмасдан 30 миллион сўм 
чорва кредити олиб берди. Тайёрбек 
ориқ-семиз 10 бош қўйли бўлди.

Катта-катта режалар тузилди — 1 йил-

да 20 та, 2 йилда 40 та бўлади. 5 йилда 
бу қишлоқда ундан ўтадигани бўлмайди. 
Қалқон аканинг хурсандлигини кўринг!

Лекин чорва боқиш ҳам осон эмас 
экан, овқат бер, сув бер, жунини ол. Хул-

лас, бу Тайёрбекка тўғри келмайди. Бун-

дан ҳам яхши ишлар кўп-ку. 
Бозорга чиқиб, 10 та қўйни кредит-

нинг ярим нархига сотди. Лекин шу пулга 
бошқа иш қилиш ёдидан чиқибди. Режа 
қилиш билан ўтган 3 ойда бу пулдан 1 
тийин ҳам қолмади. Қолгани — бўйинда 
30 миллион кредит. Қалқонбой аканинг 
умри узоқ бўлсин!

Тайёрбек яна бошқа иш қилмаса бўл-

майди. Эрта-индин уйланади. Бирор 
касб ўрганса-чи?! Яхши фикр!

Шу ғоя билан тумандаги бандликка 
кўмаклашиш марказига борди. У ерда-

гиларга ҳам шундай одам керак эканми, 
уч кунда Тайёрбекни мономарказга курс-

га жойлаштириб қўйишди. Бепуллиги-ку 
нур устига нур. Ҳадеб иши ўхшайверма-

ган Тайёрбек энди шу ерни маҳкам уш-

лайман, касб ўрганиб яхши мутахассис 
бўламан, деб қасам ичди. Лекин, афсус-

ки, бу ерда ҳам камида олти ой ўқиш ке-

рак экан. Олти ой! Бўлмайди! 
Нима қилса экан энди? Имтиёзли кре-

дит керак унга! Ахир пул пулни топади. 
Суриштириб-суриштириб, тикувчилик 
цехи очиш учун имтиёзли кредит борли-

гини эшитди. Онасининг номига олса бў-

ларкан. Ҳаммаси ҳал эди — Назариддин 
ака қайтариб қолмаганида.

Нимадир иш қилмаса бўлмайди. Тай-
ёрбекка иш керак. Эртага шу масалада 
пойтахтга бормоқчи. У ҳозир хонасида 
ётиб, шунинг режасини тузяпти…

Жонибек АЛИЖОНОВ,
“Янги Ўзбекистон” мухбири

(ЭССЕ)
айтимлар у қадар маъноли туюлмасли-

ги мумкин. Аммо бугунги кунда, айниқса, 
ёшлар орасида кўп учрайдиган хотира 
сустлиги билан боғлиқ муаммоларнинг 
бир учи фарзандларимизнинг шу каби 
айтимлардан, шеърдан, топишмоқ-жум-

боқлардан олислашиб кетганига ҳам бо-

риб тақалмасмикан? 
Момом билан боғлиқ бу хотираларим-

да менга таълим ва тарбияни бир-бирига 
эш билган донишманд элнинг умумий қа-

рашлари, фалсафаси акс этгандай тую-

лаверади...

* * * 

Дастлаб сўз очганимдек, баъзида 
қочиб беркинадиган хилватгоҳим — ёд 
уйимдаги мунаввар инсонлар ичида 
“Биргад бобом”, яъни оилада етти оға-
ини бўлган отамнинг энг катта акаси 
Жўра бобо ҳам бор. У илгари колхозда 
бригадирлик қилган, шундан ҳамма эл-

дошларимиз “Биргад бобо” деб чақирар-

ди. Лекин ҳозир сизга айтиб бермоқчи 
бўлаётган воқеам бригадирлик йиллари 
билан эмас, бобомнинг анча кексайган, 
етмишга яқинлашган нуроний даврлари 
билан боғлиқ.

Ҳамқишлоқларнинг тўй-ҳашамларда 
эслаб ўтишича, бобом эллик ёшгача от 
чопган. Биз эсимизни таниган вақтларга 
келиб, чавандозликни йиғиштирган бўл-

са ҳам доимо оппоқ от миниб юрарди. 
Мен эса айнан шу тулпорга ҳавасманд 
эдим. “Болажоним Мио” фильмида бўл-

гани каби унга “Мерамес” дея ном ҳам 
қўйган эдим. У пайтлари отларга лақаб 
бериш унчалик расм бўлмагани учун бо-

бом бундан куларди. Ўзи биясини оддий-

гина қилиб “оғот” (оқ от) деб атарди. 
Қачон, ким Биргад бобомникига бора-

диган бўлса, чавандозликка ҳавасманд 
камина дум бўлиб ортидан эргашар, раҳ-

матли шунда ортга қайтишимизда отига 
миндириб, мени уйимизга қўйиб кетарди.  

Ўша кун ҳам шундай бўлди. Энамнинг 
Биргад бобомникига бормоқчилигини 
эшитдим-у, мен ҳам қўшилиб бораман, 
деб туриб олдим. Уйдагилар ул дейиш-

ди, бул дейишди, кўндиролмади. Шўхлик 
қилмаслик шарти билан боришимга рози 
бўлишди. 

Энам бир қўлига товуқ шўрва солинган 
термосни кўтарган, иккинчи қўли билан 
билагимдан тутган — иккимиз узун-қисқа 
бўлиб, Биргад бобомникига кириб бордик. 
Ичкари кирганимизда бобом оёқларини 
адёлга ўраб, уйнинг тўрида ётган экан. 
Мен энамдан яшириб, шунча имо-ишо-

ралар қилдим, неча бор ташқарига чиқиб-
кирдим, бўлмади. Одатда имлашимни 
тушуниб, “Қаний, оғотдан хабар олайлик-
чи”, деб ташқарилайдиган одам бу сафар 
унамади. Шу орада сафаримиз қариди. 
“Қайтсак, янаям соз, —  фикр кечди хаё-

лимдан. — Энди аниқ отга минаман!”.
— Биргад бова, қамчингизни топиб 

чиқайми?
— Ҳали уйда нима девдинг?! — жаҳ-

ли чиқди энамнинг. — Қани, сесингни (са-

сингни демоқчи) чиқармай, тез олдимга 
туш!

Нажот кутиб Биргад бобом билан Ёр-

қиной момомга қарасам, улар энамнинг 
гапини сассизгина маъқуллаб турар, 
фақат бобомнинг кўкала соқолли оппоқ 
юзида аллақандай умидбахш табассум 
бордай эди. Мен буни илғадим-у, тихир-

ликни авжига чиқардим. Бу иш  берди 

“Бугун фан яхши тилак инсоннинг генига таъсир 
қилишини ўрганди. Демак, халқимизнинг
“Олтин олма, дуо ол”, деганларида бир гап бор...”

Шомирза ТУРДИМОВ

Ер айланади, йиллар ўтади, инсон ўзгаради. Фақат 
башарият эмас, ҳаёт нафасига эга организм борки, 
бари эврилишга маҳкум. Аммо одамзоднинг бошқа 
мавжудотлардан фарқи шуки, у ўзидаги зоҳирий ва 
ботиний тусланишларни англайди, мушоҳада этади. 
Шу баҳона ортига – ўтган умрига назар ташлар 
экан, бир зум қўним топгандай, ўз хотираларида 
яшагандай бўлади. Шунинг учун хотира баъзида 
бугундан қочиб беркинадиган хилватгоҳга ўхшайди. 
Ҳамма бой берганларимизни топадиган сеҳрли 
манзилга, термулиб ўзимиз ва ўзгаларга холис баҳо 
берадиган ойнаи жаҳонга ўхшаб кетади... 

ҳам. Биргад бобом аввал эмаклади, 
сўнг тиззаларига қўл тиради, охири қа-

рияларга хос инқиллаб-синқиллаб қад 
ростлади — ўрнидан турди. Ёрқиной 
момомнинг ҳай-ҳайлашига қарамай, 
полвон келбатини лапанглатганча отхо-

нага, отини эгарлашга жўнади...
Шундай қилиб, бир оздан кейин икка-

ламиз “оғот” — “Мерамес”га олдинма-ке-

тин мингашиб, кўчада секин-аста кетиб 
борардик. Шу вақт бўйнимга терми, кўз 
ёшми — қайноқ бир томчининг ситилиб 
томганини ҳис этдим. Тезгина тепамга 
қарадим-у, Биргад бобомнинг негадир қо-

райиб кетган, азбаройи буришиб, кучли 
азоб зуҳр топган юз-кўзларига нигоҳим 
тушди. Нимага бунча секин юряпмиз де-

сам, ҳалигача сезмаган эканман: у киши 
отнинг устида тишини тишига босиб, зўр-

ға келаётган экан. Бунинг сабабини эса 
ҳовлимизга боргач, бобом кетганидан оз-

гина ўтиб, етиб келган энамдан гап эшит-

ганда тушундим. Ўшанда борганимизда 
бобом отдан йиқилиб, беланги бўлиб 
ётган, хархаша қилаверганимдан кейин 
ноилож туриб, мени отига миндириш-

га мажбур бўлган экан раҳматли. Энам 
билан Ёрқиной момом эса унинг олдида 
“Бобонг касал, туролмайди”, дейишга ис-

тиҳола қилибди...
Бўйнимнинг бобом кўзларидан ёш 

томган шу ери худди бирор жароҳатдан 
қолган издай ҳали-ҳамон безиллаб ту-

ради. Айниқса, қариндош-уруғга меҳрсиз 
одамлар ёки соппа-соғ бўла туриб, касал-

ман деб ҳужжат тўғрилатишгача бораёт-

ган ориятсиз кимсаларни эшитсам, ўша 
жойимга игна санчилгандай бўлаверади...  

* * *

Мен фақат Малика момом ёки Биргад 
бобомни эмас, умуман, ўша одамлар, 
ўша дамларни гоҳида қаттиқ соғинаман. 
Меҳрини-да муайян пардаларга ўрайди-

ган, бир уй бўлиб ривоят айтишиб, то-

пишмоқ топиб ўтирган, мутолаа қилган 
китобларини бир-бирига илинган, дард-

мандлигини, жони оғриганини бировга 
сездиришни ор ҳисоблаган зотларни бу-

гун-да кўргим келади. Ҳозир битта уйда 
яшаётганлардан кўра, ўша пайтлар бит-

та қишлоқда яшайдиган одамлар бир-
бири билан яқинроқ бўлгандай, ҳозирги 
одамлардан кўра, эскининг одамлари 
ориятлироқ, тантироқ бўлгандай туюла-

веради хаёлимда...
Тўғри, ҳар бир авлод умр саҳнига ўз 

одатлари, тажрибаси, тафаккур шакли 
билан кириб келади. Кечадан бугуннинг, 
бугундан кечанинг ҳаёт тарзини талаб 
қилиш катта аҳмоқлик бўлар, эҳтимол. 
Фақат мени ҳайрон қолдирадигани: ўша 
пайтлари бола тарбияси ҳақида китоб-

лар чоп этилмаган, бола тарбиялашнинг 
японча ё оврупача усули деган гаплар 
йўқ бўлган. Лекин улар тарбия борасида 
бизга мансуб авлоддан кўпроқ нарсага 
эришмадимикан?

Улар мотивация, афирмация ва яна 
алламбалолар ҳақида ҳеч нарса бил-

маган. Лекин бизнинг авлодга қараганда 
анча иродали, шиддатлироқ эмасмикан? 

Ҳа, бир гап борга ўхшайди, эскининг 
одамларида бир гап борга ўхшайди...

Байрам АЛИ,
Ўзбекистон Ёзувчилар 

уюшмаси аъзоси

БИР ГАПИ БОР ОДАМЛАР

(Ижтимоий сатира)


